
తెలంగాణ
 రైతులకు 
రుణమాఫీ

మల్కాజిగిరి
శుక్రవారం, 04‑08‑2023ప్రజల పక్షాన అక్షర యజ్ఞం

సంపుటి : 01   
సంచిక : 23

పేజీలు : 8
వెల : 4 

తెలుగు దినపత్రిక జయభేరి దినపత్రిక, జయభేరి ఛానల్‌లో 
నిఖారస్ైన జర్నలిస్టు లుగా నిలబడాలనుకుంటున్నారా?

అన్ని తరహా వార్తలు..  కథనాలు... 
ఎలాంటి ఆంక్షలు లేకుండా రాయాలనుకుంటున్నారా? 

మీ కలాలకు పదును పెట్టండి....

9391 544 889 call me

ఆసక్తి కలిగిన యువతి యువకులకు అవకాశం
అనుభవం ఉన్నవారికి ప్రాధాన్యత

email: jayabherinews@gmail.com, www.jayabheridaily.com

విలేకర్లు  కావలెను

మిగతా 2 లో

జోరు మీద 
ఉన్నా రియల్

జయభేరి, హైదరాబాద్ :

హైదరాబాద్ రియల్ రంగం పుంజుకోంటుంది.  నగరంలో గృహ, వాణిజ్య స్థలాలకు డిమాండ్ 
పెరగడం రియల్ ఎస్టేట్ రంగానికి సానుకూలంగా మారింది. గతంతో పోలిస్తే... జూన్ నాటికి 
హౌస్సింగ్ ప్రాపర్టీ మార్కెట్, ఆస్తి రిజిస్ట్రేషన్లు  3 శాతం పెరిగాయని తెలుస్తోంది. హైదరాబాద్ 
మహానగరంగా రూపుదిద్దు కోంటుంది. రోజురోజుకూ తన పరిధిని విస్తరించుకుంటుంది. 
దీంతో రియల్ ఎస్టేట్ పెట్టు బడిదారులకు హైదరాబాద్ హాట్‌స్పాట్‌గా మారుతోంది. డైనమిక్ 
ఎకానమీ, వేగవంతమైన పట్టణీకరణ, మౌలిక సదుపాయాలతో హైదరాబాద్ దూసుకుపో-
తుంది. శక్తివంతమైన నగరం మారుతున్న హైదరాబాద్ లో పెట్టు బడి అవకాశాలు పెరుగుతు-
న్నాయి. రియల్ ఎస్టేట్ మార్కెట్ అభివృద్ధి చెందడానికి హైదరాబాద్‌లోని చాలా ప్రాంతాలను 
అనుకూలంగా ఉన్నాయని నివేదికలు చెబుతున్నాయి. నైట్ ఫ్రాంక్ ఇండియా తాజా నివేదిక 
ప్రకారం, హైదరాబాద్‌లోని హౌస్సింగ్ ప్రాపర్టీ మార్కెట్.. ఆస్తి రిజిస్ట్రేషన్లలో సంవత్సరానికి 
3 శాతం పెరిగిందని పేర్కొంది. జూన్ నెలలో ఆస్తుల రిజిస్ట్రేషన్ మొత్తం విలువ రూ. 2,898 
కోట్లకు చేరుకుంది, గత ఏడాదితో పోలిస్తే 2% 

జయభేరి, హైదరాబాద్ :
తెలంగాణ అసెంబ్లీ ఎన్నికలకు సంబంధించి కేంద్ర 
ఎన్నికల సంఘం రాష్ట్ర అధికారులకు సంకేతాలు 
ఇచ్చినట్టు  సమాచారం. అక్టో బర్ రెండో వారం 
తర్వాత షెడ్యూల్ రిలీజ్ అవుతుందని, డిసెంబర్ ఫస్ట్ 
వీక్‌లో పోలింగ్ ఉంటుంది తెలుస్తున్నది. ఈ మేరకు 
ఎన్నికల పక్రియకు కావాల్సిన ఏర్పాట్లు  చేసుకోవాలని 
ఎన్నికల కమిషన్ రాష్ట్ర అధికారులకు సూచించినట్టు  
సమాచారం. ఎలక్షన్ పక్రియకు సంబంధించి ఎన్నికల 
సంఘం నుంచి స్టేట్ ఆఫీసర్లకు రోడ్ మ్యాప్ వచ్చినట్టు  
విశ్వసనీయ వర్గా లు తెలిపాయి. షెడ్యూలు, పోలింగ్ 
అంశాలపై క్లా రిటీ వచ్చిందని చెప్పుకొచ్చాయి. 
అందులో భాగంగానే త్వరలో కలెక్టర్లతో సమావేశం 
నిర్వహించేందుకు సీఈఓ ప్లా న్ చేస్తున్నట్టు  టాక్. 
ఈ వారం చివర్లో  సెంట్రల్ ఎలక్షన్ టీం రాష్ట్రంలో 
పర్యటించే చాన్స్ ఉన్నది.2018లో తెలంగాణతో 
పాటు మిజోరం, రాజస్తాన్, చత్తీస్‌ఘడ్, మధ్యప్రదేశ్ 
అసెంబ్లీ ఎన్నికలకు ఈసీ ఒకేసారి షెడ్యూలు విడుదల 
చేసింది. ఈ సారి సైతం అదే తేదీన ఎలక్షన్స్ నిర్వహిం -
చే అవకాశమున్నట్టు  టాక్. ‘2018లో డిసెంబరు 7న 
తెలంగాణ అసెంబ్లీకి ఓటింగ్ జరిగింది. డిసెంబర్ 
7న ఎలాంటి పండుగలు లేకపోతే అదే రోజు పోలింగ్ 
ఉండొచ్చు. లేకపోతే రెండు రోజులు అటు ఇటుగా డేట్ 
ఫిక్స్ కావచ్చు.’ అని ఓ సీనియర్ ఐఏఎస్ అధికారి వెల్ల -

డించారు. మిజోరంలో డిసెంబరు 16 లోపు అసెంబ్లీ 
ఎన్నిక పూర్తవ్వాలి. మన రాష్ట్రా నికి సైతం ఎన్నికల 
పక్రియ పూర్తవుతుందని వివరించారు.ఈ నెల 6వ 
తేదీ తర్వాత అన్ని జిల్లా ల కలెక్టర్లతో హైదరాబాద్‌లో 
మీటింగ్ నిర్వహించేందుకు ఎన్నికల సంఘం ఏర్పా-
ట్లు  చేస్తున్నట్టు  టాక్. ఈ సమావేశానికి కేంద్ర ఎన్నికల 
సంఘం ఆఫీసర్ల టీమ్ హాజరయ్యే అవకాశం ఉన్నట్టు  
తెలిసింది. సెంట్రల్ ఈసీ బృందాలు రాష్ట్రంలో పర్య-
టించి, ఎన్నికల నిర్వహణకు తీసుకోవాల్సిన జాగ్రత్త-
లను వివరించనున్నాయి. ఎన్నికల్లో  డబ్బు ప్రవాహం 
లేకుండా రాజకీయ పార్టీలు బాధ్యత తీసుకోవాలని 
ఎథికల్ ఓటింగ్‌పై అవగాహన కల్పించేందుకు 
ఇప్పటికే ఈసీ.. ఆల్ పార్టీ సమావేశం నిర్వహించిం-
ది. ప్రభుత్వ పరంగా తీసుకునే నిర్ణయాలు, వాటి 
అమలుకు సుమారు 70 రోజులు మాత్రమే గడువు 
ఉందని అధికార వర్గా ల్లో  చర్చ జరుగుతున్నది. ఎల-
క్షన్ షెడ్యూలు వచ్చిన తర్వాత ఎన్నికల కోడ్ మేరకు 
ఎలాంటి విధాన పరమైన నిర్ణయాలు తీసుకునే చాన్స్ 
ఉండదు. 
అందుకే సీఎం కేసీఆర్ పాత హామీల అమలుపై 
ప్రస్తుతం ఫోకస్ పెట్టినట్టు  తెలుస్తున్నది. అందులో 
భాగంగానే రుణమాఫీని సెప్టెంబర్ రెండోవారం 
లోపు పూర్తి చేయాలని టార్గెట్ పెట్టినట్టు  ప్రచారం 
జరుగుతున్నది.

ఎంపీలతో 
ప్రధాని భేటీ

జయభేరి, న్యూఢిల్లీ :
లోక్‌సభ ఎన్నికలు దగ్గర పడుతున్న కొద్ది దేశ రాజకీయాలు ఆసక్తికరంగా మారుతున్నాయి. 
ఎన్‌డీఏ  వర్సెస్  ప్రతిపక్షాల ఫైట్‌ ఫిక్స్ అయిపోయింది. రెండు కూటములు అస్త్రా లు సిద్ధం చేసు -
కుంటున్నాయి. ఈ క్రమంలోనే ప్రధాని నరేంద్ర మోదీ ఎంపీలకు సక్సెస్ మంత్రాలు ఉపదేశిం -
చారు. అందులో ప్రధానంగా ఓ అంశంపైనే చర్చించారు. ప్రతిపక్షాలు ఏ విషయంలో అయినా 
సరే ఎన్ని విమర్శలు చేసినా, ఎంత రెచ్చగొట్టినా పొరపాటున కూడా నోరు జారి మాట్లా డొద్దని 
సూచించారు మోదీ. ఎన్‌డీఏ లోని ఎంపీలతో విడతల వారీగా సమావేశమవుతున్న ప్రధాని...
పలు రాష్ట్రా లకు చెందిన 45 మంది ఎంపీలతో ఇటీవలే భేటీ అయ్యారు. పేదల కోసమే పని 
చేయాలని సూచించారు. అదే సమయంలో ప్రతిపక్షాలు ఇస్తున్న ఉచిత హామీలపైనా ప్రజలకు 
అవగాహన కల్పించాలని, వాటిని వ్యతిరేకించాలని తెలిపారు. ఎన్నికల్లో  గెలవడానికి అన్ని 
విధాలుగా కష్టపడాలని, ముఖ్యంగా నోరు అదుపులో పెట్టు కోవాలని సుతిమెత్తగా హెచ్చరిం -
చారు. "ప్రతిపక్షాలు విమర్శిస్తాయి. పరిధి దాటి మాట్లా డతాయి. కావాలనే

జయభేరి, వాషింగ్టన్ :

అమెరికా.. అగ్రరాజ్యం.. నంబర్‌ వన్‌ కంట్రీ! అక్కడ 
పెట్టు బడి పెడితే డబ్బుల పంట పండుతుందన్న 
నమ్మకం! కానీ ఇప్పుడా పరిస్థితి మారిపోయింది. 
ఫిచ్‌ రేటింగ్స్‌ యూఎస్‌ క్రెడిట్‌ రేటింగ్‌ను తగ్గించిం-
ది. ఏఏఏ  నుంచి ఏఏ+ కు సవరించింది. దాంతో 
ప్రపంచ వ్యాప్తంగా ప్రకంపనలు మొదలయ్యాయి. 
స్టాక్‌  మార్కెట్లు  విలవిల్లా డుతున్నాయి. ఇన్వెస్టర్లలో 
ఒక్కసారిగా అపనమ్మకం, ఆందోళన మొదల-
య్యాయి. రాబోయే మూడేళ్లలో ఆ దేశ ఆర్థిక వ్య-
వస్థ మరింత క్షీణిస్తుందని ఫిచ్‌ అంచనా వేయడం 

కలకలం రేపుతోంది. ఫిచ్‌ రేటింగ్‌  సంస్థ అమెరికా 
రేటింగ్‌ను తగ్గించడం 2011లో ప్రభుత్వ అప్పుల 
పరిమితి నేపథ్యంలో స్టాం డర్డ్‌ అండ్‌ పూర్‌ చర్యను 
తలపించింది. అనిశ్చితి వల్ల అప్పుడు యూఎస్‌ 
ట్రెజరీ రుణాల ఖర్చు 1.3 బిలియన్‌ డాలర్ల మేర 
పెరిగింది. ప్రస్తుత పరిస్థితీ అలాగే కనిపిస్తోంది. 
రేటింగ్‌ తగ్గించడం వల్ల అమెరికా అప్పుల భారం 
మరింత పెరగనుంది. రుణాల కోసం ఎక్కువ ఖర్చు 
చేయాల్సి వస్తుంది. ఏదేమైనా రేటింగ్‌ను డౌన్‌ 
గ్రేడ్‌ చేయడం ఆర్థిక నిపుణులను ఆశ్చర్యపరిచిం-
ది.'పన్నులు తగ్గించడం, కొత్త 

రాష్ట్రలోని వైన్స్ షాపులకు కొత్త లైసెన్స్ లు మంజూరు చేసే ప్రక్రియ -
పై ఫోకస్ పెట్టింది ఎకస్ైజ్ శాఖ. అనని కుదిరితే ఆగస్టు  తొలి 

వారంలోనే నోటిఫికేషన్ విడుదల చేయాలని భావిస్త ోంది. లిక్కర్ 
షాపులకు లైసెన్సులు మంజూరు చేసే ప్రక్రియను ప్రారంభించింది 
తెలంగాణ ఎకస్ైజ్‌ శాఖ ప్రారంభించింది. వచ్చే రెండేళ్లకు సంబం-

ధించిన లైసెన్స్ ప్రక్రియతో పాటు నోటిఫికేషన్ విడుదల చేసేందుకు 
కసరత్తు  చేస్త ోంది. గతంలో ఉన్న పాలసీనే ఈసారి కూడా కొన-

సాగించాలని అధికారులు భావిస్తు న్నట్లు  తెలుస్త ోంది. అన్నీ 
కుదిరితే ఆగస్టు  4వ తేదీన నోటిఫికేషన్‌ ఇచ్చే అవకాశం 

ఉందని సమాచారం. ఇందుకు సంబంధించిన ప్రక్రి-
యపై ఉన్నతాధికారుల సమావేశం నిర్వహించారు.

ఆగస్టు  తొలి వారంలోనే నోటిఫికేషన్ ఇచ్చి... దర-
ఖాస్తు లను స్వీకరించే అవకాశం ఉంది. పరిశీ-

లన తర్వాత.... చివరి వారంలో లాటరీలు నిర్వ-
హించి షాపులు కేటాయిస్తా రని తెలుస్త ోంది. 2

ఇక కొత్త  జిల్లా లు యూనిట్‌గా మద్యం దుకాణాల కేటాయింపు జరగనుంది

జయభేరి, హైదరాబాద్ :

గురువారం నుంచి రుణమాఫీని ప్రారంభించాలని 
సీఎం కేసీఆర్ ఆదేశించినట్లు గానే అధికారులు ప్ర -
క్రియ ప్రారంభించారు.  రుణ‌మాపీ చెల్లింపుల‌కు 
ఆర్థిక శాఖ నుంచి రూ. 167.59 కోట్లు  విడుద‌ల‌య్యా -
యి. గురువారం రూ. 37 వేల నుంచి రూ. 41 వేల 
మ‌ధ్య ఉన్న రైతుల రుణాలు మాఫీ అయ్యాయి. దీంతో 
44,870 మంది రైతుల‌కు ల‌బ్ధి చేకూరింది.  రైతులకు 
ఇచ్చిన హామీ మేరకు పంటరుణాల మాఫీని పూర్తిచే -
యనున్నట్టు  సీఎం కేసీఆర్‌ బుధవారం ప్రక‌టించారు.  
రూ.లక్షలోపు రైతుల పంట రుణాలను మాఫీ చేస్తామ -
ని కేసీఆర్ హామీ ఇచ్చారు.2014లో ఇచ్చిన హామీ 
మేరకు రూ. 36 వేల వరకు ఉన్న రుణాలను  నిన్నటి 

వరకూ మాఫీ చేశారు. తాజాగా మిగిలిన రుణాల 
మాఫీకి పచ్చజెండా ఊపారు. రుణమాఫీ పున:ప్రా-
రంభ ప్రక్రియ గురువారం నుంచే ప్రారంభించాలని, 
మొత్తం రుణాలను 45 రోజుల్లో గా అంటే సెప్టెంబర్‌ 
రెండో వారంలోగా పూర్తిచేయాలని ఆర్థిక శాఖ మంత్రి 
హరీశ్‌రావును సీఎం ఆదేశించారు.  సుమారు 29.61 
లక్షల మంది రైతులకు సంబంధించిన రూ.19 వేల 
కోట్ల రుణాలను ప్రభుత్వం మాఫీ చేయనున్నది.  తాజా 
రుణమాఫీతో సుమారు 29.61 లక్షల మంది రైతులకు 
లబ్ధి చేకూరనున్నదని ప్రభుత్వ వర్గా లు చెబుతున్నాయి.   
అంటే భారత ‘రైతు’ సమితి అని మరోసారి రుజువైంద-
ని మంత్రి కేటీఆర్‌  అన్నారు. జై కిసాన్ అనేది తమకు 
కేవలం ఓ నినాదం కాదని, తమ 

44 వేల మంది 
రైతులకు రుణమాఫీ

ఆర్ధిక మాంద్యంలో 
అగ్రరాజ్యం

డిసెంబర్ మొదటి 
వారంలో ఎన్నికలు..?

మిగతా 2 లోమిగతా 2 లో

మిగతా 2 లో



2 జనరల్ న్యూస్శుక్రవారం

జయభేరి, హైదరాబాద్ :

తెలంగాణ అసెంబ్లీ సమావేశాలు ప్రారంభమ -
య్యాయి. సభ ప్రారంభమైన అనంతరం అసెంబ్లీ 
దివంగత కంటోన్మెంట్‌ ఎమ్మెల్యే సాయన్నకు నివా-
ళులర్పించింది. అనంతరం సభలో సీఎం కేసీఆర్‌ 
సంతాప తీర్మానం ప్రవేశపెట్టా రు. ఈ సందర్భంగా 
మాట్లా డుతూ.. నాలుగు దశాబ్దా ల పాటు రాజకీ-
యాల్లో  శాసన సభ్యుడిగా, ఇతర అనేక హోదాల్లో  
పని చేశారన్నారు. ఆయన వ్యక్తిగతంగా మంచి 
అనుబంధం ఉందన్నారు.ఎటువంటి సందర్భం-
లోనైనా చిరునవ్వుతో చాలా ఓపికతో ఉండేవార-
ని, అందరితో కలుపుగోలుగా ఉండేవారని సీఎం 
కేసీఆర్‌ గుర్తు చేసుకున్నారన్నారు. సాయన్న కం-
టోన్మెంట్‌ ఎమ్మెల్యేగా ఉన్న సమయంలో తాను 
ముఖ్యమంత్రిని అయ్యాక.. అనేక సందర్భాల్లో  
ఏదైనా ప్రయత్నం చేసి హైదరాబాద్‌ జీహెచ్‌ఎం-
సీలో కంటోన్మెంట్‌ను కలిపేందుకు ఎనలేని కృషి 
చేశారన్నారు. కంటోన్మెంట్‌ ప్రజలకు చాలా తప-
నపడేవారన్నారు. అనేక సందర్భాల్లో  తీర్మానాలు 

చేసి కేంద్రానికి పంపాం.ఇటీవల కేంద్ర ప్రభుత్వం 
ఆలోచన చేసి కంటోన్మెంట్లను నగరపాలికల్లో  
కలపాలని ఆలోచిస్తుందన్న శుభవార్త అందింది. 
ఆ రకంగానైనా సాయన్న కోరిక నెరవేరాలని కో -
రుకుంటున్నానన్నారు. సాయన్న నిజామాబాద్‌ 
జిల్లాలో  జన్మించారని, హైదరాబాద్‌ జీహెచ్‌ఎంసీ -

లో సెటిలై.. వ్యాపారవేత్తగా ఉన్నారన్నారు. ఆయన 
వివాదరహిత నేతల్లో  ఆయన ఒకరని, ఆయన 
కూతురు సైతం నగరంలో కార్పొరేటర్‌గా సేవ-
లందించిందన్నారు. సాయన్న కుటుంబం తమ 
కుటుంబంలాంటిదన్నారు. ఆయన లేని లోటు తీ-
రనిదని, కుటుంబానికి అండగా ఉంటామన్నారు.

జయభేరి, జైపూర్‌ :

ఒక బొగ్గు  కొలిమిలో కాలిన స్థితిలో ఉన్న బాలిక 
మృతదేహాన్ని గుర్తించారు. ఆమెపై సామూహిక 
లైంగికదాడికి పాల్పడి అనంతరం హత్య చేసి 
ఉంటారని పోలీసులు అనుమానిస్తున్నారు. 
రాజస్థా న్‌లోని భిల్వారా జిల్లాలో  ఈ సంఘటన 
జరిగింది. బుధవారం ఒక మహిళ, 14 ఏండ్ల 
కుమార్తె పశువులను మేపేందుకు పొలాలకు 
వెళ్లా రు. ఆ మహిళ పశువులు ఇంటికి తిరిగి 
రాగా, ఆ బాలిక మాత్రం రాలేదు. కుటుంబ 
సభ్యులు ఆందోళన చెందారు. ఆ బాలిక కోసం 
వెతికారు. బొగ్గు  కొలిమి ఉన్న చోట ఆమె 
కాలి పట్టా లు, చెప్పులు కనిపించాయి. బొగ్గు  

కొలిమిలో కాలిన స్థితిలో ఉన్న మృతదేహాన్ని 
గుర్తించారు. వెంటనే పోలీసులకు సమాచారం 
ఇచ్చారు. కాగా, పోలీసులు ఆ బొగ్గు  కొలిమి 
వద్దకు చేరుకున్నారు. అందులో ఉన్న కాలిన 
మృతదేహం అవశేషాలను పరిశీలించారు. 
డీఎన్‌ఏ పరీక్షకు వాటిని పంపుతామని 
పోలీసులు తెలిపారు. బాలికపై సామూహిక 
లైంగికదాడికి పాల్పడిన తర్వాత ఆమెను హత్య 
చేసి మృతదేహాన్ని బొగ్గు  కొలిమిలో కాల్చివేసి 
ఉంటారని అనుమానిస్తున్నారు. గ్రామానికి 
చెందిన ముగ్గు రు వ్యక్తులను అదుపులోకి 
తీసుకుని ప్రశ్నిస్తున్నారు. ఈ సంఘటనపై కేసు 
నమోదు చేసి దర్యాప్తు చేస్తున్నారు.

జయభేరి, కాకినాడ :
ఏడడుగులు నడిచి చివరిదాకా తోడు ఉంటానని 
పెళ్లినాటి ప్రమాణాలను కాలరాశాడో భర్త. అల్లా రు-
ముద్దు గా పెంచుకున్న కుమార్తెను కట్నకానుకలు 
ఇచ్చి ఘనంగా వివాహం జరిపించారు ఆమె తల్లి -
దండ్రులు. కానీ ఆ నమ్మకాన్ని వమ్ముచేసి చివరకు 
కడతేర్చాడో భర్త. తన భార్యను ఏదోలా వదిలిం-
చుకోవాలనుకున్న కారణంతో శారీరక రోగాన్ని 
దెయ్యం పట్టిందన్న నెపంవేసి ఇష్టా నుసారంగా 
చావుదెబ్బలు కొట్టి అవయవాలు సైతం దెబ్బతినే-
లా చేశాడు. నమ్మి కాపురం చేసి ఇద్దరు పిల్లలుకన్న 
ఆ అభాగ్యురాలు చివరకు ఆ పిల్లల మధ్యే జీవచ్చ-
వంగా పడి ఉండగా కన్నవారు వెళ్లి ఆసుపత్రిలో చే -
ర్పిస్తే చివరకు చికిత్స పొందుతూ మృతిచెందింది. 
ఇంతటితో ఆగక అత్తమామల అమాయకత్వాన్ని 
ఆసరాగా చేసుకుని పెద్దల సమక్షంలో పంచాయతీ 
పెట్టి పిల్లలకు ఏదో పడేస్తాలే అని వారి నోర్లు  నొక్కే 
ప్రయత్నం చేశాడు. పోలీసులు సీన్‌లోకి ఎంటర్‌ 
అవ్వడంతో కథ అడ్డం తిరిగి అడ్డంగా బుక్కయ్యా-
డు. నిందితున్ని ఊచలు లెక్కించే పనిలోపడ్డా రు 
పోలీసులు.రాజోలు నియోజకవర్గంలో హాట్ 
టాపిక్ అయిన ఈ ఘటన రాజోలు మండలం 
శివకోటి గ్రామంలో ఆలస్యంగా వెలుగు చూసింది. 
అల్లవరం మండలం కొమరగిరిపట్నం అంబేడ్కర్‌ 
నగర్‌కు చెందిన వాణి మనీషా(25)ను నాలుగేళ్ల 
క్రితం రాజోలు మండలం శివకోటి గ్రామానికి 
చెందిన బళ్ల విజయ్‌కుమార్‌కు ఇచ్చి పెద్దలు 
కుదిర్చిన వివాహం చేశారు. వీరికి సంతానం 
ఇద్దరు కొడుకులు ఉన్నారు. గత కొంతకాలంగా 

మద్యానికి బానిసై చెడు తిరుగుళ్లకు అలవాటు 
పడిన విజయ్‌కుమార్‌ భార్య వాణి మనీషాతో 
తరచూ గొడవలు పడుతున్నాడు. అయినా అన్నీ 
సహించిన మనీషా ఈ విషయం ఎప్పుడూ తల్లి -
తండ్రులకు చెప్పలేదు. తల్లి ఉపాధి నిమిత్తం గల్ఫ్ 
లో ఉంటుండగా తండ్రితో అప్పుడప్పుడు తన భర్త 
తనపై పాల్పడుతున్న దాష్టికాన్ని చెప్పేది. అయితే 
భార్య భర్తల మధ్య గొడవలు జరుగుతాయని 
అనుకున్నామని వివాహిత తల్లితండ్రలు ఏడుకొం -
డలు, నాగమణిలు వాపోయారు. వాణి మనీషాకు 
చిన్నతనంలో ఫిట్స్‌ వచ్చేవి. అయితే ఇటీవల భర్త 
చేస్తున్న దాష్టికాలకు మానసికంగా తీవ్ర ఒత్తిడికి 
గురైన మృతురాలు కొంత అనారోగ్యం పాలైంది. 
ఈ క్రమంలోనే ఫిట్స్‌ వచ్చాయి. ఇదే సాకుగా 
చేసుకుని ఏదోలా భార్యను వదలించుకోవాలన్న 
స్కెచ్‌ వేశాడు భర్త విజయ్‌కుమార్‌. తన భార్యకు 
దెయ్యం పట్టిందని అందరినీ నమ్మించాడు. 
తరచూ తన భార్యకు దెయ్యం పడుతుందని అది 
కొడితే పోతుందని భార్యను ఇష్టా నుసారం కొట్టేవా -
డని మృతురాలి బంధువులు ఆరోపించారు. తన 
భార్యకు దెయ్యం పట్టిందని నెపం వేసి నాలుగు 
రోజుల కిందట వాణీ మనీషాను చావబాదాడు 
భర్త విజయ్‌కుమార్‌. దీంతో అపస్మారక స్థితిలోకి 
వెళ్లిపోయిన మనీషా ఫిట్స్‌ వచ్చి పడిపోయిం-
దని అత్తింటివారికి ఫోన్‌చేశాడు. మొత్తం మీద 
అమలాపురంలోకి కిమ్స్‌ ఆసుపత్రికి తరలించి 
చికిత్స చేయించారు. శరీరంపై  పైకి కనిపించని 
గాయాలతో కోలుకోలేని స్థితిలోకి వెళ్లిన మనీషా 
చివరకు మంగళవారం చికిత్స పొందతూ మృతి-

చెందింది. నిజంగానే ఫిట్స్‌ రావడం వల్లనే పడి-
పోయిన కారణంతోనే చనిపోయిందని భావించిన 
కుటుంబికులు గల్ఫ్ లో ఉంటోన్న తల్లి కూతురు 
చివరి చూపుకోసం ఇండియా రప్పించే ఏర్పాట్లు  
చేశారుఆసుపత్రి నుంచి మృతదేహాన్ని అత్తింటి 
ఊరైన శివకోడుకు తరలించిన గల్ఫ్‌ దేశంలో 
ఉంటోన్న తల్లికోసం ఎదురు చూస్తున్న క్రమంలో 
ఇద్దరు బిడ్డలకు ఏదైనా ఆసరా చూపేలా కొంత 
భూమి రాయాలని మృతురాలు బందువులు 
పట్టు బట్టా రు. దీంతో స్థా నిక పెద్దల సమక్షంలో 
పంచాయితీ జరిగింది. అయితే తానే వారు 
అడిగింది చేయడం జరగదని భర్త విజయ్‌కుమా -
ర్‌ పట్టు పట్టడంతో కొంత వాగ్వాదం చోటుచేసు -
కుంది.. దీంతో ఈ విషయం రోజుల పోలీసులకు 
చేరింది. భర్త విజయ్‌కుమార్‌ భార్యపట్లా  కొన్నిరో -
జులుగా వ్యవహరిస్తున్న తీరు, మృతురాలు మెడ 
వెనుక భాగంలో గాయాలు మచ్చలుగా బయట 
పడడంతో మృతదేహాన్ని పరిశీలించిన రాజోలు 
ఎస్సైకు అనుమానం వచ్చింది. దీంతో మృతురాలి 
తల్లితండ్రుల నుంచి ఫిర్యాదును స్వీకరించి 
ఇంఛార్జ్‌ సీఐ ప్రశాంత్‌కుమార్‌కు సమాచారం 
అందించారు. రంగంలోకి దిగిన సీఐ ప్రశాంత్‌కు -
మార్‌ మృతదేహాన్ని పరిశీలించి భర్త విజయ్‌కు -
మార్‌ను విచారించిన ఆయన మనీషాను తీవ్రంగా 
కొట్టడం వల్లనే మృతిచెందిందని నిర్ధారిం చారు. 
నిందితునిపై హత్య కేసు నమోదు చేసిన పోలీసులు 
మృతదేహానికి పోస్ట్‌మార్టం నిర్వహించారు. 
నిందితున్ని అదుపులోకి తీసుకుని కేసు దర్యాప్తు 
చేస్తున్నట్లు  వెల్లడిరచారు.

జయభేరి, హైదరాబాద్ :

రాష్ట్రలోని వైన్స్ షాపులకు కొత్త లైసెన్స్ లు మంజూరు 
చేసే ప్రక్రియపై ఫోకస్ పెట్టింది ఎకస్ైజ్ శాఖ. అనని 
కుదిరితే ఆగస్టు  తొలి వారంలోనే నోటిఫికేషన్ విడుదల 
చేయాలని భావిస్తోంది. లిక్కర్ షాపులకు లైసెన్సులు 
మంజూరు చేసే ప్రక్రియను ప్రారంభించింది తెలంగాణ 
ఎకస్ైజ్‌ శాఖ ప్రారంభించింది. వచ్చే రెండేళ్లకు సంబం-
ధించిన లైసెన్స్ ప్రక్రియతో పాటు నోటిఫికేషన్ విడుదల 
చేసేందుకు కసరత్తు చేస్తోంది. గతంలో ఉన్న పాలసీనే 
ఈసారి కూడా కొనసాగించాలని అధికారులు భావి-
స్తున్నట్లు  తెలుస్తోంది. అన్నీ కుదిరితే ఆగస్టు  4వ తేదీన 
నోటిఫికేషన్‌ ఇచ్చే అవకాశం ఉందని సమాచారం. 
ఇందుకు సంబంధించిన ప్రక్రియపై ఉన్నతాధికారుల 
సమావేశం నిర్వహించారు. ఆగస్టు  తొలి వారంలోనే నో-
టిఫికేషన్ ఇచ్చి... దరఖాస్తులను స్వీకరించే అవకాశం 
ఉంది. పరిశీలన తర్వాత.... చివరి వారంలో లాటరీలు 
నిర్వహించి షాపులు కేటాయిస్తారని తెలుస్తోంది. దర -
ఖాస్తు ఫీజు, దుకాణాల సంఖ్యలో ఎలాంటి మార్పు 
ఉండకపోవచ్చని సమాచారం. ఈసారి కూడా గౌడ 
ఎస్సీ, ఎస్టీలతో పాటు గౌడ సామాజికవర్గా నికి షాపుల 
కేటాయిపుల్లో  రిజర్వేషన్లు  కల్పిస్తారని తెలుస్తోంది. 
2021-, 23 సంవత్సరాలకు నూతన మద్యం పాలసీని 
చూస్తే... రిజర్వేషన్లను అమలు చేసింది తెలంగాణ 
సర్కార్. పాలసీలో గౌడ కులస్తులకు 15 శాతం, 
ఎస్సీలకు 10, ఎస్టీలకు 5 శాతం కేటాయించింది. 
ఈసారికూడా ఇదే విధానంలో రిజర్వేషన్లు  కొసాగిం-

చవచ్చు. రాష్ట్ర వ్యాప్తంగా ఉన్న 2620 మద్యం దుకా -
ణాలలో గౌడలకు 15 శాతం(363), ఎస్సీలకు 10 
శాతం (262), ఎస్టీలకు రిజర్వేషన్ ప్రకారం షాపులు 
కేటాయించారు. వంద శాతం లాభాలతో నడిచే వ్యాపా-
రమైన మద్యం దుకాణాలను స్థా నికులకే కేటాయిస్తూ 
వస్తున్నారు. అన్ని విధాలుగా స్థా నికులకు లాభాలు 
చేకూరే విధంగా నూతన మద్యం పాలసీని రూపొం-
దించింది తెలంగాణ రాష్ట్ర ప్రభుత్వం. రాష్ట్ర వ్యాప్తంగా 
ఉన్న 2620 మద్యం దుకాణాలలో గౌడ, ఎస్సీ, ఎస్టీ 
కమ్యూనిటీలకు రిజర్వేషన్ ప్రకారం 756 మద్యం 
దుకాణాలు కేటాయిస్తున్నారు. 1864 షాపులను 
ఓపెన్ కేటగిరీలో ఉంటాయి. గౌడ, ఎస్సీ, ఎస్టీలు అన్ని 
రంగాలలో అభివృద్ధి సాధించేందుకు దేశంలో ఎక్కడా 
లేనివిధంగా తెలంగాణలో మద్యం షాపులకు రిజర్వేష-
న్లు అమలు చేస్తున్నారు. ఇక కొత్త జిల్లా లు యూనిట్‌గా 
మద్యం దుకాణాల కేటాయింపు జరగనుంది. ఆయా 
జిల్లాల్లో   ఉన్న మద్యం దుకాణాల ఆధారంగా కలెక్టర్‌ 
నేతృత్వంలోని నలుగురు సభ్యుల కమిటీ వీటిని కేటా-
యించనుంది. కమిటీలో కలెక్టర్‌తో పాటు జిల్లా  ఎకస్ైజ్‌ 
అధికారి, గిరిజన అభివృద్ధి అధికారి, బీసీ సంక్షేమశాఖ 
అధికారి, ఎస్సీ అభివృద్ధి అధికారి ఉంటారు. డ్రా ద్వారా 
మద్యం దుకాణాల కేటాయింపు, వీడియో చిత్రీకరణ -
ను తప్పనిసరిగా ఉంటుంది. స్లా బ్స్ కూడా గతంలో 
లాగానే ఆరు ఉండే ఛాన్స్ ఉంది. లైసెన్స్ ఫీజులో కూడా 
మార్పు ఉండదని ఎకస్ైజ్ వర్గా ల మేరకు తెలుస్తోంది. 
5 వేల జనాభా వరకు 50 లక్షల లైసెన్స్ ఫీజు, 5 వేల 

నుంచి 50 వేల జనాభా వరకు 55 లక్షల ఫీజు, 50 వేల 
నుంచి లక్ష జనాభా వరకు 60 లక్షల ఫీజు, లక్ష నుంచి 
5 లక్షల జనాభా వరకు 65 లక్షల ఫీజు ఉంటుంది. 
ఇక 5 లక్షల నుంచి 20 లక్షల జనాభా వరకు 85 
లక్షల ఫీజు ఉంటుంది. 20 లక్షల పై జనాభా ఉంటే 
కోటి పది లక్షలు లైసెన్స్ ఫీజు ఏడాదికి ఉంటుంది. 
ఏమైనా మార్పులు ఉంటే.. అధికారికంగా వచ్చే ఉత్త -
ర్వుల్లో  పేర్కొనే అవకాశం ఉంది. మద్యం దుకాణాల 

యజమానులకు 2021 నుంచి బ్యాంకు గ్యారెంటీ 
విషయంలో రాష్ట్ర ప్రభుత్వం వెసులుబాటు కల్పిస్తోం-
ది. గతంలో రెండు బ్యాంకుల గ్యారెంటీలు  ఇవ్వాల్సి 
ఉండగా, 2021 నుంచి ఒకటే గ్యారెంటీ తీసుకుం-
టోంది. దరఖాస్తు ఫీజు, లైసెన్స్ ఫీజు అంతకుముందు 
లాగే అమలు చేస్తోంది. ప్రివెలన్స్ ఫీజు కూడా ఏడింతల 
నుంచి పదింతలు చేసింది. లైసెన్స్ ఫీజు స్లా బులను 8 
నుంచి 12కి పెంచింది.

కొత్త  మద్యం షాపులకు లైసెన్సులు	  మొదటిపేజీ తరువాయి

రైతులకు రుణమాఫీ
ప్రభుత్వ విధానం అని తేలిపోయిందని చెప్పారు. కేంద్రం అనాలోచిత నిర్ణ-
యాలతో రాష్ట్ర ప్రభుత్వ ఆదాయం తగ్గినా, బీజేపీ  ర్కారు అడుగడుగునా 
ఆర్థిక ఇబ్బందులు సృష్టించినా, రైతు రుణమాఫీని సంపూర్ణంగా పూర్తిచే -
యాలని రాష్ట్ర ప్రభుత్వం తీసుకున్న కీలక నిర్ణయం.. ముఖ్యమంత్రి కేసీఆర్‌ 
సంకల్ప బలానికి నిలువెత్తు నిదర్శనమని వెల్లడించారు. రైతు సంక్షేమంలో 
తొమ్మిదేండ్ల తెలంగాణ ప్రస్థా నం దేశ చరిత్రలోనే ఒక సువర్ణ అధ్యాయమని 
చెప్పారు. రైతుకు రక్షణ కవచంగా అమలుచేసిన ప్రతి పథకం వ్యవసాయ 
రంగ చరిత్రపై చెరగని సంతకమన్నారు. దేశవ్యాప్తంగా వ్యవసాయం అంటే 
సంక్షోభం.. కానీ, ఒక్క తెలంగాణలోనే వ్యవసాయం అంటే సంతోషమని 
పేర్కొన్నారు. యావత్ తెలంగాణ రైతాంగం ముక్తకంఠంతో చేస్తున్న నినాద-
మిదని సోషల్‌ మీడియా వేదికగా స్పష్టం చేశారు. 

ఆర్ధిక మాంద్యంలో అగ్రరాజ్యం
ప్రాజెక్టు లకు ఖర్చు చేయడం, ఆర్థిక వ్యవస్థ అనిశ్చితి వంటివి అమెరికా 
బడ్జెట్‌ లోటును మరింత పెంచాయి. మధ్యకాలిక సవాళ్లను ఎదుర్కొనేం-
దుకు ప్రణాళికలేమీ లేవు. అమెరికా క్రెడిట్‌ రేటింగ్‌ తగ్గించడం రాబోయే 
మూడేళ్లలో ఆర్థిక క్షీణతను ప్రతిబింబిస్తోంది' అని ఫిచ్‌ తెలిపింది. గత 20 
ఏళ్లు గా పాలనా ప్రమాణాలు క్రమంగా పడిపోయాయని నొక్కి చెప్పింది. రుణ 
పరిమితి విషయంలో ఆఖరి నిమిషం వరకు రాజకీయ అనిశ్చితి కొనసాగు-
తోందని వెల్లడించింది.అమెరికా అప్పుల భారం 2025 నాటికి జీడీపీలో 
118 శాతానికి పెరుగుతుందని ఫిచ్‌ అంచనా వేసింది. AAA రేటింగ్ 
సరాసరి 39.3 శాతానికి ఇది 2.5 రెట్లు  ఎక్కువని వివరించింది. జీడీపీతో 
పోలిస్తే అప్పుల నిష్పత్తి మరింత పెరగడం సుదీర్ఘ కాలంలో అమెరికా ఆర్థిక 
వ్యవస్థ మరింత క్షీణించేందుకు కారణం అవుతుందని తెలిపింది. భవిష్యత్తు -
లో ఇది మరిన్ని షాకులు ఇస్తాయని వివరించింది.అమెరికా క్రెడిట్‌ రేటింగ్‌ను 
ఫిచ్‌ తగ్గిండంపై రాజకీయ నాయకులు, ఆర్థిక నిపుణులు భిన్నంగా స్పం-
దిస్తున్నారు. 'అమెరికా వాసులు, ఇన్వెస్టర్లు , ప్రపంచ వ్యాప్తంగా ప్రజలకు 
అమెరికా ఎంత పటిష్ఠంగా ఉందో తెలుసు. ఫిచ్‌ నిర్ణయం వారిపై ఎలాంటి 
ప్రభావం చూపించదు. ప్రాథమికంగా అమెరికా ఎంతో పఠిష్టంగా ఉంది. 
ట్రెజరీ సెక్యూరిటీ ప్రమాణాలు ప్రపంచంలోనే అత్యున్నతంగా ఉన్నాయి' అని 
యూఎస్‌ ట్రెజరీ సెక్రెటరీ జానెట్‌ యెలెన్‌ అన్నారు. మిగతా ఆర్థిక వేత్తలూ 
ఇలాంటి అభిప్రాయాలనే వ్యక్తం చేస్తున్నారు.అధికారంలో ఉన్న డెమొక్రాట్లు , 
ప్రతిపక్షంలో ఉన్న రిపబ్లికన్లు  మాత్రం ఒకరిపై మరొకరు దుమ్మెత్తి పోసుకుం -
టున్నారు. అమెరికా ఇలాంటి స్థితికి దిగజారడానికి 'బైడెనామిక్స్‌' కారణమ-
ని రిపబ్లికన్లు  అంటున్నారు. అప్పుల పరిమితి అంశం సహా అన్నింట్లో నూ 
విఫలమయ్యారని ఆరోపించారు. డౌన్‌గ్రేడింగ్‌కు డొనాల్డ్‌ ట్రంప్‌ కారణమ-
ని డెమొక్రాట్లు  అంటున్నారు. ఫిచ్‌ రేటింగ్‌ ప్రమాణాల్లో  బైడెన్‌ ప్రభుత్వం 
మెరుగ్గా  ఉందని పేర్కొంటున్నారు.అమెరికా క్రెడిట్‌ రేటింగ్‌ తగ్గించడం 
వల్ల రెండేళ్ల ట్రెజరీ యీల్డు లు మూడు బేసిస్‌ పాయింట్ల మేర తగ్గి 4.87 
శాతానికి చేరుకుంది. పదేళ్ల అమెరికా బాండ్లు  ఒక బేసిస్‌ పాయింటు మేర 
పతనమై 4.01 శాతం వద్ద ఉన్నాయి. ఇక 30 ఏళ్ల అమెరికా డెట్‌ యీల్డు  
చివరి తొమ్మిది నెలల్లో నే అత్యధిక స్థా యికి చేరుకుంది. డోజోన్స్‌, నాస్‌డాక్‌, 
ఎస్‌అండ్‌పీ 500, నాస్‌డాక్‌ ఫ్యూచర్స్‌ సూచీలు క్రాష్‌ అయ్యాయి. ఆసియా, 
ఐరోపా మార్కెట్ల పైనా ఇలాంటి ప్రభావమే నెలకొంది.

ఎంపీలతో ప్రధాని భేటీ
రెచ్చగొడతాయి. అయినా సరే మీరు మాత్రం మీ మాటలు తూలనివ్వకండి. 
అనవసరపు వివాదాల్లో  చిక్కుకోకండి. ఇండియా కూటమిని గట్టిగా ఎదు -
ర్కోవాలి. నిజానిజాలేంటే ప్రజలకు అర్థమయ్యేలా వివరించాలి. ముఖ్యంగా 
దక్షిణాది రాష్ట్రా లపై దృష్టి పెట్టండిదక్షిణాది రాష్ట్రా లపై ప్రత్యేక శ్రద్ధ పెట్టా ల-
ని ఎంపీలకు సూచించడం వెనక ఓ కారణముంది. గతంలో ఎన్‌డీఏ ఈ 
రాష్ట్రాల్లో   పెద్దగా ప్రభావం చూపించలేకపోయింది. స్థా నికంగా క్యాడర్ 
లేకపోవడం వల్ల ఓట్లు  రాబట్టు కోలేకపోయింది. అందుకే ఈ సారి ఇక్కడి 
ఓటర్లకు దగ్గరవ్వాలని ప్లా న్ చేస్తున్నారు మోదీ. ఈ 9 ఏళ్లలో తమ ప్రభుత్వం 
ఏం చేసిదో ప్రజలకు వివరించాలని మోదీ ఎంపీలకు సూచించారు. లోక్‌సభ 
నియోజకవర్గా ల్లో  యాక్టివ్‌గా ఉండాలని చెప్పారు. సోషల్ మీడియాలోనూ 
పెద్ద ఎత్తున ప్రచారం చేయాలని సలహా ఇచ్చారు. అవసరమైతే ఎక్స్‌పర్ట్స్‌ 
సూచనలు తీసుకుని మరీ క్యాంపెయినింగ్ చేయాలని ఎంపీలకు చెప్పారు. 
కొత్త ప్రాజెక్ట్‌లపై దృష్టి పెట్టడం కన్నా ఇప్పటి వరకూ చేసింది చెప్పుకుంటే 
చాలని అన్నట్టు  బీజేపీ శ్రేణులు వెల్లడించాయి. అందరూ గ్రౌండ్‌ లెవెల్‌లో 
పని చేసి ప్రజల మెప్పు పొందాలని సూచించినట్టు  తెలిపాయి. ప్రస్తుతానికి 
బీజేపీ నేతృత్వంలోని ఎన్‌డీఏ  కూటమిలో 430 మంది ఎంపీలున్నారు. 
వీళ్లను 11 గ్రూప్‌లుగా విభజించింది బీజేపీ. జులై 31వ తేదీ నుంచి వరుస 
పెట్టి సమావేశాలు నిర్వహిస్తున్నారు. ఆగస్టు  10వ తేదీ వరకూ ఇవి కొనసా -
గనున్నాయి.ఇటీవలే ఉత్తర ప్రదేశ్‌ ఎంపీలతో ప్రధాని సమావేశమయ్యారు. 
రామమందిరం మినహా.. ఇతర సమస్యలపై ఎంపీలు దృష్టి సారించాలని 
సూచించారు. తరచూ ప్రజల్లో కి వెళ్లా లని, వారితో మమేకం అవ్వాలని, ప్ర-
జలతో ఎక్కువ సమయం గడపాలని సూచించినట్లు  విశ్వసనీయ వర్గా ల 
ద్వారా తెలిసింది. ఎంపీలతో సమావేశంలో యూపీఏపై విమర్శలు గుప్పిం-
చారు ప్రధాని. యూపీఏ స్వార్థం గురించి ఆలోచిస్తే,, ఎన్డీఏ సంకీర్ణ ధర్మాన్ని 
పాటిస్తుందన్నారు. యూపీఏ మాదిరి కాకుండా ఎన్డీఏ త్యాగాలకు సిద్ధంగా 
ఉంటుందన్నారు.

జోరు మీద ఉన్నా రియల్
పెరుగుదలను నమోదు అయిందని తెలిపింది.హైదరాబాద్ ఆర్థిక వృద్ధి అం -
తకంతకూ పెరుగుతోంది. ఐటీ, సాంకేతిక రంగం, ఔషధ, బయోటెక్నాలజీ 
పరిశ్రమలకు భాగ్యనగరం కేంద్రంగా మారుతోంది. దీంతో మల్టినేషనల్ 
కంపెనీలు, స్టా ర్టప్‌లు హైదరాబాద్ కు క్యూకడుతున్నాయి. నగరంలోని 
ఫ్రెండ్లీ వ్యాపార వ్యవస్థ, నైపుణ్యం కలిగిన శ్రామిక శక్తి వ్యాపార సంస్థలను 
ఆకర్షిస్తుంది. పారిశ్రామిక పార్కులు, పెట్టు బడిదారులకు అనుకూలమైన 
విధానాలు వంటి ప్రభుత్వ కార్యక్రమాలు ఆర్థికాభివృద్ధికి మరింత ఊత -
మిచ్చాయి. ఆర్థిక వృద్ధి పెరగడంతో... గృహ, వాణిజ్య స్థలాలకు పెరిగిన 
డిమాండ్‌తో రియల్ ఎస్టేట్ రంగాన్ని సానుకూలంగా ప్రభావితం చేసింది. 
ఫలితంగా హైదరాబాద్‌లోని అభివృద్ధి చెందుతున్న ప్రాంతాలు దీర్ఘకాలిక 
రాబడి కోసం చూస్తున్న వారికి లాభదాయకమైన పెట్టు బడి అవకాశాలను 
అందిస్తున్నాయి.హైదరాబాద్‌లోని విశేషమైన మౌలిక సదుపాయాలు, 
అద్భుతమైన కనెక్టివిటీ ప్రధాన రియల్ ఎస్టేట్ పెట్టు బడికి గమ్యస్థానా లుగా 
మారుతున్నారు. మెరుగైన రహదారి నెట్‌వర్క్‌లు, మెట్రో కనెక్టివిటీ, పట్టణ 
అభివృద్ధి ప్రాజెక్టు లు, నివాసితులకు అందుబాటులోకి వస్తున్నాయి. గతంలో 
అభివృద్ధి చెందని ప్రాంతాలను కూడా కనెక్ట్ చేస్తూ ప్రాజెక్టు  వస్తుండడంతో 
రియల్ ఎస్టేట్ భూమ్ పెరిగిందని విశ్లేషకులు అంటున్నారు. మారుతున్న 
పరిస్థితులు పెట్టు బడిదారులను, గృహ కొనుగోలుదారులను ఆకర్షిస్తాయి. 
వ్యాపార పార్కులు, IT హబ్‌ల స్థా పనతో పాటు రోడ్డు , మెట్రో రైలు కనెక్టివిటీ 
అభివృద్ధి చెందుతున్న ప్రాంతాలలో ఆర్థిక వృద్ధికి రియల్ ఎస్టేట్ కార్యక -
లాపాలను పెంచడానికి దోహదపడుతున్నాయి. ఫలితంగా హైదరాబాద్ 
అభివృద్ధి చెందుతున్న రియల్ ఎస్టేట్ మార్కెట్‌లో మంచి పెట్టు బడి అవకా -
శాలను అందిస్తుంది. హైదరాబాద్ లోని గచ్చిబౌలి, కొండాపూర్, నల్లగండ్ల, 
మణికొండ, కోకాపేట్, నార్సింగి, తెల్లా పూర్ ప్రాంతాలు రియల్ ఎస్టేట్ పె-
ట్టు బడులకు కేంద్రంగా మారుతున్నాయి. దీంతో పాటు కేబినెట్ తాజా నిర్ణ-
యాలతో రియల్ ఎస్టేట్ రంగం మరింత పుంజుకుంటుందని విశ్లేషకులు 
అంటున్నారు. ఓఆర్ఆర్ చుట్టూ  మెట్రో విస్తరణతో రియల్ ఎస్టేట్ రంగంలో 
మరిన్ని పెట్టు బడులు వచ్చే అవకాశం ఉందని తెలుస్తోంది.

దివంగత కంటోన్మెంట్‌ ఎమ్మెల్యే 
సాయన్నకు అసెంబ్లీ  ఘన నివాళి

దెయ్యం పట్ట ిందని కొట్టి  చంపేశారు

బాలిక పై 
సామూహిక 
లైంగికదాడి?
బొగ్గు  కొలిమిలో కాలిన 
స్థితిలో బాలిక మృతదేహం..

మూడు రోజులే 
అసెంబ్లీ

జయభేరి, హైదరాబాద్ :
తెలంగాణ అసెంబ్లీ సమావేశాల తొలిరోజు సభలు వాయిదా 
పడ్డ అనంతరం బీఏసీ సమావేశం జరిగింది. శాసనసభ స్పీకర్‌ 
పోచారం శ్రీనివాస్‌ రెడ్డి అధ్యక్షతన ఈ బీఏసీ సమావేశం జరగ్గా .. 
అధికార పార్టీ నుంచి డిప్యూటీ స్పీకర్‌ పద్మారావు, కొంత మంది 
మంత్రులు హాజరయ్యారు. కాంగ్రెస్‌ పార్టీ నుంచి సీఎల్పీ నేత 
భట్టి విక్రమార్క, మజ్లిస్‌ తరఫున ఎమ్మెల్యే అక్బరుద్దీన్‌ ఒవైసీ 
పాల్గొ న్నారు. బీజేపీ నుంచి ఎవరిని ఆహ్వానించలేదు. అసెంబ్లీ 
సమావేశాల నిర్వహణ, ఎన్నిరోజులు నిర్వహించాలి అనే 
అంశంపై వివిధ పార్టీలు తమ అభిప్రాయాలను వెల్లడించా -
యి. అయితే, మూడు రోజుల పాటే నిర్వహిస్తామని ఈ భేటీలో 
ప్రభుత్వం వెల్లడించింది. కాంగ్రెస్ ఇందుకు ఒప్పుకోలేదు. 20 
రోజుల పాటు సమావేశాలు నిర్వహించాలని కాంగ్రెస్‌ కోరింది. 
ఈ సమావేశాల్లో  సుమారు 10 బిల్లు లు ప్రవేశపెట్టే అవకాశం 
ఉందని సమాచారం. అసెంబ్లీలో జరిగిన బీఏసీ సమావేశానికి 
బీజేపీని ఆహ్వానించకపోవటం ఏంటని ఆ పార్టీ ఎమ్మెల్యే ఈటల 
రాజేందర్ అన్నారు. మీడియాతో మాట్లా డిన ఆయన గతంలో 
ఒక సభ్యుడు ఉన్న లోక్ సత్తా పార్టీని కూడా బీఏసీకి పిలిచేవారని 
గుర్తు చేశారు. సమైక్య పాలకులకు ఉన్న సోయి.. తెలంగాణ ప్ర -
భుత్వానికి లేదని అన్నారు. మూడు రోజులు మాత్రమే అసెంబ్లీని 
జరపడం సిగ్గు చేటని ఈటల రాజేందర్ అన్నారు. ఆరు నెలలకు 
ఒకసారి సభ జరగాలి కాబట్టి నామమాత్రంగా పెడుతున్నార -
ని, అసలు ప్రభుత్వానికి ప్రజా సమస్యలు చర్చించాలన్న సోయి 
లేదని ఈటల అన్నారు.అసెంబ్లీ ముట్టడికి యూత్ కాంగ్రెస్ 
నేతలు యత్నించారు. యూత్ కాంగ్రెస్ నేతల్ని అసెంబ్లీ ఎదుట 
పోలీసులు అడ్డుకు న్నారు. హామీల ప్రకారం.. నిరుద్యోగ భృతి 
వెంటనే ఇవ్వాలని.. ఉద్యోగాల భర్తీ చేయాలని డిమాండ్ చేస్తూ 
అసెంబ్లీ ముట్టడికి యూత్ కాంగ్రెస్ నేతలు పిలుపు ఇచ్చారు. 
అసెంబ్లీ వైపు దూసుకొస్తున్న యూత్ కాంగ్రెస్ అధ్యక్షుడు శివసేన 
రెడ్డితో, నగర అధ్యక్షుడు మోటా రోహిత్  పాటు ఇతర నేతలను 
పోలీసులు అడ్డుకు న్నారు.

కేటీఆర్.. ఈటెల 
పావు గంట చర్చలు

జయభేరి, హైదరాబాద్ :

 అసెంబ్లీ సమావేశాలు అంటేనే ఎప్పుడూ ఉప్పూ నిప్పులా ఉండే 
నేతలు ఎదురు పడే ప్రదేశం. ప్రెస్ మీట్లలో ఒకరిపై ఒకరు 
తీవ్రంగా ఎదురుపడి.. వీరిద్దరే కానీ ఎదురెదురుగా ఉంటే..  
ఘర్షణ ఖాయం అనుకునేలా ఉండే నేతలు అసెంబ్లీలో మాత్రం 
ఏమీ తెలియనట్లు గా ఆప్యాయంగా మాట్లా డుకుంటూ కనిపి -
స్తారు. తెలంగాణ అసెంబ్లీ తొలి రోజు సమావేశాల్లో  ఇలాంటి 
సన్ని వేశాలు కనిపించాయి.   హుజూరాబాద్ ఎమ్మెల్యే ఈటల 
రాజేంద్ర,  బీఆర్ఎస్ వర్కింగ్ ప్రెసిడెంట్, మంత్రి కేటీఆర్ 
అసెంబ్లీలో పది నిమిషాలు ముచ్చట్లు  పెట్టు కున్నారు. అసెంబ్లీ 
ప్రారంభానికి ముందే సభ్యులందరూ వచ్చారు. ఆ సమయంలో 
ఈటల రాజేందర్ తన చైర్‌లో కూర్చుని ఉన్న సమయంలో 
మంత్రి కేటీఆర్ ఆయన వద్దకు వెళ్లా రు. కేటీఆర్ తన వద్దకు 
వస్తున్నట్లు గా గమనించి  ఈటల రాజేందర్ లేచి నిలబడ్డా రు. 
తర్వాత ఇద్దరి మధ్య పది నిమిషాల పాటు మాటలు సాగాయి. 
వారి చర్చలు రాజకీయాల్లో  చర్చనీయాంశమవుతున్నాయి. 
ఈటల రాజేంద్ర .. తనను అన్యాయంగా బీఆర్ఎస్ పార్టీ నుంచి 
వెళ్లగొట్టా రని.. ఆ పార్టీ నుంచి తాను వెళ్లలేదని చెబుతూంటా-
రుఈటల రాజేందర్ పై గత అసెంబ్లీలోనూ ఇలాగే బీఆర్ఎస్ 
నేతలు ఆప్యాయత చూపించారు. హరీష్ రావు, కేటీఆర్ లతో 
పాటు కేసీఆర్ కూడా.. ఆయన పట్ల సానుకూలంగా మాట్లా డా-
రు. ఆయన వస్తే మళ్లీ పార్టీలో చేర్చుకుని ప్రాధాన్యత ఇవ్వడానికి 
సిద్ధంగా ఉన్నామన్న సంకేతాలను ఆయన పట్ల సానుకూలంగా 
ఉండటం ద్వారా బీఆర్ఎస్ పంపుతోందని చెబుతున్నారు. కానీ 
ఈటల రాజేందర్ మాత్రం ... వ్యక్తిగతంగా ఎలా ఉన్నా రాజకీ-
యంగా మాత్రం తీవ్రంగా విబేధిస్తున్నారు. మరో వైపు ఈటల 
రాజేందర్ కాంగ్రెస్ లో చేరుతారన్న ప్రచారం కూడా ఉద్ధృ తంగా 
సాగింది. చివరికి ఆయనకు బీజేపీ ఎన్నికల కమిటీ చైర్మన్ పదవి 
ఇచ్చారు.  ఇప్పుడు ఆయన బీజేపీ తరపున చురుగ్గా  తిరుగుతున్నా -
రు. అయినప్పటికీ ఈటలతో.. కేటీఆర్ ముచ్చట్లు ... బయట జరిగే 
ప్రచారం మాత్రం..  ఈటలకు ఇబ్బందికరంగానే మారనుంది.

సీఎం ను మర్యాదపూర్వకంగా కలిసిన 
గ్రంథాలయ సంస్థ  చైర్మన్ దర్గా  

జయభేరి, మేడిపల్లి :

తెలంగాణ రాష్ట్ర అసెంబ్లీ సమావేశాల సందర్భంగా ముఖ్యమంత్రి  కల్వకుంట్ల 
చంద్రశేఖర రావుని మేడ్చల్ మల్కాజిగిరి జిల్లా  గ్రంథాలయ సంస్థ చైర్మన్ అండ్ 
పీర్జా దిగూడ మున్సిపల్ కార్పొరేషన్ బి ఆర్ ఎస్ పార్టీ అధ్యక్షులు దర్గా  దయాకర్ 
రెడ్డి మర్యాదపూర్వకంగా కలవడం జరిగింది. ఈ సందర్భంగ మేడ్చల్ జిల్లా  గ్రం-
ధాలయాల అభివృద్ధి, నూతన గ్రంథాలయాల మంజూరు కొరకు ముఖ్యమంత్రికి 
వివరించిన దర్గా  దయాకర్ రెడ్డి దీనిపై సానుకూలంగా స్పందించిన ముఖ్యమంత్రి... 
అదేవిధంగా జిల్లాలో  నిర్వహిస్తున్న గ్రంథాలయాల అభివృద్ధిపై దయాకర్ రెడ్డిని 
అభినందించడం జరిగింది.

బాచుపల్లి  చిన్నారి ఆత్మఘోషకు 
కారకులు ఎవరు?
నాకు బతకాలని ఉందమ్మా...

జయభేరి, హైదరాబాద్ :

నగరంలో అధ్వాన రహదారుల వల్ల ప్రభుత్వానికి చెడ్డ పేరు వస్తోంది. ఎన్ని వందల 
కోట్లు  వెచ్చించినా ఎందుకీ దుస్థితి. ఈ పరిస్థితి మారాలి. సమస్యకు శాస్త్రీయ పరిష్కా-
రం వెతకాలి’ పలు సందర్భాల్లో  సీఎం కేసీఆర్‌, పురపాలక శాఖ మంత్రి కేటీఆర్‌ అన్న 
మాటలు ఇవి. అయినా, అదే దుస్థితి. జీహెచ్‌ఎంసీ నిర్వహణలో ఉండే రహదారులకే 
ఎందుకీ దుస్థితి అనే ప్రశ్నలు ఉత్పన్నం అవుతున్నాయి. చినుకు పడితే చాలు రోడ్లన్నీ 
బురదమయమవుతున్నాయి. గుంతలమయంగా తయారవుతున్నాయి. ఆ గుంతలు 
పడిన రోడ్లు  నిండు ప్రాణాలను బలి తీసుకుంటున్నాయి. బాచుపల్లిలో బుధవారం 
నాడు జరిగిన దుర్ఘటనే ఇందుకు నిదర్శనం. ఎనిమిదేళ్ల చిన్నారి. పాఠశాలలో చదు -
వుకుంటూ పిల్లలతో కలిసి ఆడుతూపాడుతూ గడుపుతున్న పసి వయసు. ఏ పాపం 
చేసిందని ఆ చిన్నారి ప్రాణం గాల్లో  కలిసిపోయింది. పాపం చేసింది ఆ చిన్నారి కాదు. 
వ్యవస్థ, అధికార యంత్రాంగం, గుంతలు పడిన రోడ్లను పట్టించుకోకుండా నిర్ల-
క్ష్యంగా వ్యవహరించిన జీహెచ్‌ఎంసీ తీరు ఆ పసి ప్రాణాన్ని చిదిమేసింది. ఆ రోడ్డే 
సవ్యంగా ఉండి ఉంటే తనను అల్లా రుముద్దు గా పెంచిన తండ్రి స్కూటీ స్కిడ్ అయి 
ఉండేది కాదు. ఆ పాప బస్సు చక్రాల కింద పడి ఉండేది కాదు. రోజూలానే స్కూల్‌కు 
వెళ్లి స్నేహితులతో కలిసి సంతోషంగా ఉండేది. సాయంత్రం ఇంటికి తీసుకెళ్లడానికి 
వచ్చే తన తండ్రి కోసం ఎదురుచూస్తూ ఉండేది. కానీ.. నిర్లక్ష్యం ఆ పాప ఆశలను 
ఆవిరి చేసింది. కన్న తల్లిదండ్రులకు కడుపుకోత మిగిల్చింది. ఇలాంటి ఘటనలు 
జరగడం హైదరాబాద్‌ నగరంలో కొత్తేమీ కాదు. ఎన్ని ఘటనలు జరిగినా ఆ ఒకటి-
రెండు రోజుల హడావిడే తప్ప శాశ్వత పరిష్కారం దిశగా అడుగులు పడటం లేదు. 
వ్యవస్థల నిర్లక్ష్యానికి నేను బలవ్వాలా’ అని ఆ చిన్నారి ఆత్మ ఘోషిస్తోంది. ‘నాకు 
బతకాలని ఉందమ్మా’ అని రోదిస్తోంది. ఆ తల్లిదండ్రుల కడుపుకోత ఆక్రోశంతో 
అధికారుల నిర్లక్ష్యాన్ని నిలదీస్తోంది.

జయభేరి, ఘట్కేసర్ :

కాంగ్రెస్ పార్టీని గ్రామా గ్రామాన బలోపేతం 
చేయడానికి యూత్ కాంగ్రెస్ సైనికులుగా పని 
చేయాలని టీ.పీసీసీ ఉపాధ్యక్షుడు, మేడ్చల్ 
అసెంబ్లీ నియోజకవర్గ కో అర్డినేటర్ తోటకూర 
వజ్రెష్ యాదవ్ అన్నారు. గురువారం నాడు తన 
కార్యాలయంలో జరిగిన యువజన కాంగ్రెస్ 
సమావేశంలో తెలంగాణ యూత్ కాంగ్రెస్ 
ప్రధాన కార్యదర్శి  పొన్నం తరుణ్,మేడ్చల్ ని-
యోజకవర్గ యూత్ కాంగ్రెస్ అధ్యక్షులు కొత్త 
సుశాంత్ గౌడ్, ఘట్కేసర్ మండల్ యూత్ 
కాంగ్రెస్ అధ్యక్షులు వినోద్ లతో కలిసి మాట్లా డా -
రు. మేడ్చల్ అసెంబ్లీ నియోజకవర్గం ఘట్కేసర్ 
మండల్ పరిధిలోని వివిధ గ్రామాలకు యూత్ 
కాంగ్రెస్ కమిటి అధ్యక్షులను నియమించారు. 
1) చౌదరిగూడ యూత్ కాంగ్రెస్ అధ్యక్షుడిగా 
మంచాల ధన్ రాజు. 2) కొర్రెముల - పాండురంగ 
చారీ. 3) అవుషాపూర్ - సీ.క్రిష్ణ. 4) మాధరం 
– దీలిప్. 5) ఘనపురం - దేవిసింగ్ నాయక్. 6) 
మర్పల్లి గూడెం - ఎండీ షఫీ. 7) ఎదులాబాద్ - ఎం.
బాలకృష్ణ. 8) వెంకటాపురం - సాయి కుమార్. 9) 

ప్రతాప్ సింగారం - భాను ప్రకాష్. 10) కాచావాణి 
సింగారం - పర్వతం రఘుచారీ. 11) అంకుషాపూ-
ర్ - నితీష్ రెడ్డి. 
ఘట్కేసర్ మండల్ యూత్ కాంగ్రెస్ ఉపాధ్య-
క్షులు అంబటి అజయ్, జనరల్ సెక్రెటరీ కృష్ణ, 
వంశీ కృష్ణ, ప్రవీణ్, శ్రవణ్,శివ కుమార్, రాజీవ్ 
నియమించినట్లు  తెలిపారు. ఈ కార్యక్రమంలో 
ఘట్కేసర్ మాండల్ అధ్యక్షులు కర్రె రాజేష్, 
ఘట్కేసర్ మండల్ ప్రధాన కరదర్శి బాబు రావు 
గౌడ్, కార్పొరేటర్ తోటకూర అజయ్ యాదవ్, 

సొసైటీ బ్యాంకు డైరెక్టర్ ఉదయ్ కుమార్ రెడ్డి, 
చౌదరిగూడ గ్రామ అధ్యక్షులు కట్ట ఆంజనే-
యులు గౌడ్, కోర్రెముల అధ్యక్షులు జంగయ్య, 
ఎదులాబాద్ గ్రామ అధ్యక్షులు సామల అమర్, 
మేడ్చల్ మల్కాజ్గిరి జిల్లా  యూత్ కాంగ్రెస్ జనరల్ 
సెక్రెటరీ క్రాంతి కుమార్ గౌడ్, ఘట్కేసర్ మండల్ 
జనరల్ సెక్రెటరీ మెట్టు  నర్సింహా, కిసాన్ సెల్ 
అధ్యక్షుడు రాజి రెడ్డి, ఘట్కేసర్ మండల్ యూత్ 
కాంగ్రెస్ నాయకులు కార్యకర్తలు తదితరులు 
పాల్గొ న్నారు.

భయంతో ప్రాణాలు 
అరచేత పట్టు కొని జీవిస్తు న్నారు
విద్యుత్ ట్రాన్స్ఫార్మర్లు  మార్చమని ఏఈని కోరిన 
ఫిజికల్లీ ఛాలెంజ్ పర్సన్స్ అసోసియేషన్ 

జయభేరి, ఘట్కేసర్ :

మేడ్చల్ మల్కాజ్గిరి జిల్లా  పోచారం మున్సిపాలిటీ దివ్యాంగుల కాలనీలో విద్యుత్ 
ట్రాన్స్ఫార్మర్లు  1, 6, 11వ బిల్డింగ్ ల ప్రక్కనే ఉండటం వల్ల ఆ బిల్డింగ్ లోని టీవీలు, 
ఫ్యాన్లు  విద్యుత్ పరికరాలు ఎన్నోసార్లు  కాలిపోయాయని, ఈ మధ్యకాలంలో ట్రా-
న్స్ఫార్మర్ల వద్ద వైర్ల స్లీవ్స్ కరిగిపోవడం వల్ల ట్రాన్స్ఫార్మర్ వద్ద కు వెళ్లిన కుక్కలు సైతం 
చనిపోయాయని, ఇద్దరు మనుషులకి కరెంటు షాక్ తగిలిందని, బిల్లింగ్ గోడలు 
సైతం ఎర్త్ వస్తున్నాయని, గతంలో ఎన్నో సార్లు  ఏ ఈ లకు దరఖాస్తు చేశారని, 
ఇప్పుడు కూడా కాలనీవాసులు భయంతో ప్రాణాలు అరచేత పట్టు కొని జీవిస్తూ.. 
ఏఈకి ఫిజికల్లీ ఛాలెంజ్ పర్సన్స్ అసోసియేషన్ అన్నోజిగూడ ఆధ్వర్యంలో దర -
ఖాస్తూతో ఏఈని కలవడం జరిగింది. దీంతో ఏఈ సానుకూలంగా స్పందించడం 
జరిగిందని, ఆ సంఘం గౌరవ అధ్యక్షులు మొక్క ఉపేందర్, అధ్యక్షులు ఆకుల లింగ-
మల్లు  తెలియజేశారు. ఈ సందర్భంగా తెలంగాణ వికలాంగుల సమాఖ్య అధ్యక్షులు 
మొరిగాడి నరసింహ గౌడ్ మాట్లా డుతూ.. కాలనీలో కరెంటు సమస్యలు అధికంగా 
ఉన్నాయని, కరెంటు సమస్య వల్ల బోరు నడవక నీటికి సమస్య ఏర్పడుతుందని, 
కావున దివ్యాంగులకు చాలా ఇబ్బంది ఏర్పడుతుందని, వెంటనే తగిన చర్యలు తీసు -
కోవాలని, ఘట్కేసర్ కరెంట్ ఏఈ సతీష్ కి అర్బన్ లోకల్ బాడీస్ ఫిజికల్లీ ఛాలెంజ్డ్  
పర్సన్స్ అసోసియేషన్ ఆధ్వర్యంలో సమస్యల పత్రాన్ని అందజేశారు. ఈ కార్యక్ర -
మంలో జనరల్ సెక్రెటరీ ఇప్పల బాల నరసయ్య, జాయింట్ సెక్రటరీ బరుగు జాను, 
మండవ పద్మ, నిర్మల తదితరులు పాల్గొ న్నారు.

జయభేరి, మేడిపల్లి :

పీర్జా దిగుడా మున్సిపల్ కార్పోరేషన్ 25వ డివిజన్ కార్పొరేటర్ 
దొంతిరి హరిశంకర్ రెడ్డి పుట్టినరోజు సందర్భంగా కార్మిక శాఖ మంత్రి 
చామకూర మల్లారెడ్ డి ని మర్యాదపూర్వకంగా కలిసి ఆశీర్వాదం తీసు-
కున్నారు. మేయర్ జక్క వెంకట్ రెడ్డి ని మర్యాదపూర్వకంగా కలిశారు. 
అనంతరం 25వ డివిజన్ శ్రీ సాయి నగర్ కాలనీ వాసులు అందరూ 
పుట్టినరోజు సందర్భంగా బైక్ ర్యాలీ నిర్వహించారు. సాయి హిల్స్ లోని 
కార్ల్ బ్యాడ్మింటన్ అకాడమీలో సాయి హిల్స్ కాలనీ వారి ఆధ్వర్యంలో 
ఏర్పాటు చేసిన రక్త దాన శిబిరంలో పాల్గొ ని.. మహిళలతో కేక్ కట్ 
చేశారు. ఓల్డ్ ఏజ్ హోమ్ లో క్రాంతి కాలనీ వాసులతో వృద్దు లకు 
బియ్యం అందించారు. తదనంతరం కార్పొరేటర్ తమ నివాసంలో 
పుట్టినరోజు వేడుకలను ఘనంగా నిర్వహించారు. ఈ వేడుకల్లో  25వ 
డివిజన్ విహరిక, శ్రీ సాయి నగర్, సాయి హిల్స్, క్రాంతి కాలనీ ల 
వాసులు, పెద్దలు, సోదర సోదరిమణులు, నాయకులు పాల్గొ ని శుభా -
కాంక్షలు తెలిపారు. ఈ సందర్భంగా కార్పొరేటర్ దొంతిరి హరిశంకర్ 
రెడ్డి వారి పుట్టినరోజు సందర్భంగా శుభాకాంక్షలు తెలిపిన ప్రతిఒక్కరి -
కి పేరుపేరునా ధన్యవాదాలు తెలిపారు.

ఘనంగా కార్పొరేటర్ 
హరిశంకర్ రెడ్డి 

జన్మదిన వేడుకలు

గ్రామా గ్రామాన పార్టీని బలోపేతం చేయాలి
టీ.పీసీసీ ఉపాధ్యక్షుడు తోటకూర వజ్రెష్ యాదవ్

జయభేరి, మేడిపల్లి :

రాష్ట్ర ముఖ్యమంత్రి కేసీఆర్ రైతులకు రుణమాఫీ 
ప్రకటించిన సందర్భంగా గురువారం పీర్జా ది-
గూడ నగరపాలక సంస్థ పరిధిలో బిఆర్ఎస్ 
పార్టీ ఆఫీస్ దగ్గర మేయర్ జక్క వెంకట్ 
రెడ్డి ఆధ్వర్యంలో... కేసీఆర్ చిత్రపటానికి 
పాలాభిషేకం చేసినారు. అనంతరం పెద్ద 

ఎత్తున బాణాసంచా కాల్చి సంబరాలు చేసు-
కున్నారు. ఈ కార్యక్రమంలో కార్పొరేటర్లు  
దొంతిరి హరిశంకర్ రెడ్డి, సుభాష్ నాయక్, 
కో అప్షా న్ సభ్యులు బొడిగె రాందాస్, సీనియర్ 
నాయకులు బండి సతీష్,  రఘువర్ధన్ రెడ్డి,  
మహిళా నాయకురాలు నిర్మల తదితరులు 
పాల్గొ న్నారు. 

తెలంగాణ రైతులకు రుణమాఫీ
కెసిఆర్ చిత్రపటానికి పాలాభిషేకం చేసిన మేయర్

మేడిపల్లి మండల తహసీల్దా రుగా ఎస్ ఎం హసీనా 
నియామకం... గురువారం బాధ్యతలు చేపట్టా రు. 

ప్రస్తు తం హైదరాబాద్ జిల్లా  తహసీల్దా రుగా 
కొనసాగుతున్నారు.

యాదవ్ కులస్తు లకు 
గొర్రెల పంపిణీ

జయభేరి, ఘట్కేసర్ :

మేడ్చల్ జిల్లా  ఘట్కేసర్ మండల్ ఔషపూర్ గ్రామంలో 
సర్పంచ్ కావేరి మచ్చందర్ రెడ్డి ఆధ్వర్యంలో గొర్రెల పంపిణీ 
కార్యక్రమానికి ముఖ్య అతిథులుగా జిల్లా  పరిషత్ చైర్మన్ 
శరత్ చంద్రారెడ్డి, ఘట్కేసర్ మండల ఎంపీపీ ఏనుగు సుద-
ర్శన్ రెడ్డి పాల్గొ ని గొర్రెలను వారి చేతుల మీదుగా అర్హు లైన 
యాదవ్ కులస్తులకు అందజేశారు. ఈ కార్యక్రమంలో ఉప 
సర్పంచ్ ఐలయ్య యాదవ్, వార్డు  సభ్యులు వీరేశ్, శ్రీనివాస్, 
మల్లేష్, శిరీష రెడ్డి, యాదవ సంఘం అధ్యక్షులు బాలకృష్ణ 
యాదవ్, ప్రధాన కార్యదర్శి బాలు యాదవ్, నాయకులు 
బిక్షపతి గౌడ్, అంజిరెడ్డి, మచ్చేందర్ రెడ్డి, వామన్ రెడ్డి, 
యాదవ సంఘం పెద్దలు చేన్న మల్లు  యాదవ్, చీమల 
ధర్మశా యాదవ్, మల్లేష్ యాదవ్, శంకరయ్య యాదవ్, 
లక్ష్మణ్ యాదవ్, డాక్టర్ శేఖర్ జిల్లా  వెటర్నరీ, పశుసంవర్థక 
అధికారి, డాక్టర్ పద్మిని వెటర్నరీ తదితరులు పాల్గొ న్నారు.

జయభేరి, ఘట్కేసర్ :
ఘట్కేసర్ మున్సిపాలిటీ పరిధిలోని 16వ వార్డులో  రూ. 10 లక్షల యూజిడి 
పనులు ప్రారంభించిన ఘట్కేసర్ మున్సిపల్ ఛైర్పర్సన్ ముల్లి పావని 
జంగయ్య యాదవ్, కమిషనర్ MD సాబేర్ అలీ. ఈ సందర్భంగా ఛైర్ప-
ర్సన్ ముల్లి పావనిజంగయ్య యాదవ్ మాట్లా డుతూ… గత కొన్ని సంవత్స-
రాలుగా 16వ వార్డులో  ఉన్న సమస్య సరిఅయిన డ్రైనేజీ వ్యవస్థ లేకపోవడం-
తో నూతనంగా రూ. 10 లక్షల పైప్ లైన్ పనులకు శంకుస్థా పన చేయడం 
జరిగిందని, అదేవిధంగా రానున్న రోజుల్లో  అన్ని వార్డు  ఉన్న యూజిడి పైప్ 

లైన్ అదేవిధంగా సి సి రోడ్డు , బిటి రోడ్లు  వేసందుకు ముందుకు వెళ్తానని 
తెలిపారు. ఎన్నో రోజులుగా ఉన్న యూజిడి సమస్య తో నేటితో పరిష్కారం 
అవుతున్న సందర్భంగా 16వ స్థా నిక ప్రజలు హర్షం వ్యక్తం చేస్తూ కృతజ్ఞ -
తలు తెలిపారు. ఈ కార్యక్రమంలో మాజీ వార్డు  సభ్యుడు బర్ల దేవేందర్ 
ముదిరాజ్, ఎంవోర్మెంట్ ఇంజనీర్ రాజేష్, వర్క్ ఇన్స్పెక్టర్ సన్నీ, మారుతి, 
స్వచ్ సర్వేక్షన్ ఇంచార్జి యోగేష్, నాయకులు హాబీబ్, రమేష్, జహంగీర్, 
గోరేమియా, ముత్యాలు, అస్లాం , ఫాయుమ్, పిట్ల విజయ్, సాయి, 16వ 
వార్డు  ఇంచార్జి ఐలేష్, కాంట్రాక్టర్లు  తదితరులు పాల్గొ న్నారు.

యూజిడి పనులు ప్రారంభించిన ఛైర్పర్సన్



సినిమా

అస్వ‌స్ధ‌త‌తో ఆస్ప‌త్రిలో ఆదా శ‌ర్మ
 
ది కేర‌ళ స్టో రీ మూవీతో ప్రాచుర్యం పొందిన న‌టి ఆదా శ‌ర్మ అస్వ‌స్ధ‌త‌కు            
లోన‌వ‌డంతో బుధ‌వారం ఆస్ప‌త్రిలో చేరారు. త‌న అప్‌క‌మింగ్ షో క‌మాండో 
ప్ర‌మోష‌న్ ఈవెంట్‌లో పాల్గొ నే ముందు ఆమె అనారోగ్యానికి లోన‌య్యారు. తీవ్ర 
డ‌యేరియా, ఫుడ్ అల‌ర్జీతో ఆమె బాధ‌ప‌డుతున్నార‌ని వైద్యులు తెలిపారు.                    
ప్ర‌స్తు తం ఆదా శ‌ర్మ వైద్యుల ప‌ర్య‌వేక్ష‌ణ‌లో ఉన్నార‌ని, ఆమె ఆరోగ్య ప‌రిస్ధితి                  
నిల‌క‌డ‌గా ఉంద‌ని స‌మాచారం. ప్ర‌మోషన్ ఈవెంట్‌లో పాల్గొ నే ముందు ఆమె 
వాంతుల‌తో బాధ‌ప‌డటంతో ఆస్ప‌త్రిలో చేర్పించారు. క‌మాండోలో భావ‌నా 
రెడ్డి పాత్ర పోషించిన ఆదా శ‌ర్మ ప్ర‌స్తు తం ఆ షో ప్ర‌మోష‌న్స్‌లో బిజీగా ఉన్నారు.

శుక్రవారం
04.08.2023

మెగాస్టా ర్ చిరంజీవి మోస్ట్ ఎవైటెడ్ మెగా మాస్-
యాక్షన్ ఎంటర్‌టైనర్ 'భోళా శంకర్‌'. స్టైలిష్ 
మేకర్ మెహర్ రమేష్ దర్శకత్వం వహిస్తు న్న 
ఈ చిత్రంలో తమన్నా భాటియా, కీర్తి సురేష్, 
సుశాంత్ కీలక పాత్రలు పోషిస్తు న్నారు. రామబ్ర-
హ్మం సుంకర ఈ భారీ బడ్జెట్ ఎంటర్‌టైనర్‌ ను 
నిర్మిస్తు న్నారు. ఈ చిత్రం ప్రమోషనల్ కంటెంట్ 
కు ట్రెమండస్ రెస్పాన్స్ వచ్చింది. ఇటివలే 
విడుదలైన ట్రైలర్ టాప్ ట్రెండింగ్ లో వుంది. 
‘భోళా శంకర్’ ఆగస్టు  11న విడుదల కానున్న 
నేపథ్యంలో సుశాంత్ విలేకరుల సమావేశంలో 
సినిమా విశేషాలని పంచుకున్నారు.
సెకండ్ ఇన్నింగ్స్ చాలా జోరుగా వున్నట్లు గా 
వుంది ?
నేను ఇనింగ్స్ అలా ఏం అనుకోలేదు. నేను 
మాములుగా ఆడేది టెస్ట్ మ్యాచ్( నవ్వుతూ). ఏదీ 
ప్లా న్ చేసింది కాదు. హీరో, గెస్ట్ రోల్, సపోర్టింగ్ 
ఇలా అన్నీ నాకు నచ్చిన పాత్రలు చేస్తున్నాను. 
‘అల వైకుంఠపురము’ లో బన్నీ త్రివిక్రమ్ గారితో 
పని చేశాను. చాలా కొత్తగా చూపించారు. 
చాలా నేర్చుకున్నాను. అలాగే రావణాసురలో 
కూడా డిఫరెంట్ గా చూపించారు. ‘భోళా 
శంకర్’ విషయానికి వస్తే.. చిరంజీవి తో పని 
చేయాలనే ఆలోచనే చాలా ఎక్సయిటింగ్ నాకు. 
చిన్నప్పటినుంచి చిరంజీవి సినిమాలు చూస్తూ 
ఆయనకి అభిమానులుగా పెరిగాం. చిన్నప్పటి 
నుంచి ఆయన డ్యాన్స్ అంటే పిచ్చి. చిన్నప్పుడు 
ఆయన సాంగ్ షూటింగ్ కి రెండు మూడుసార్లు  
వెళ్లా ను. ఆయన డ్యాన్సులు చూస్తూ ప్రాక్టీస్ 
చేసేవాడిని. మెహర్ రమేష్ ఫోన్ చేసి ఈ సినిమా 
గురించి చెప్పారు. చాలా నచ్చింది. అందులోనూ 
ఒక సాంగ్ కూడా ఉంటుందని చెప్పారు. మెగా-

స్టా ర్ తో స్క్రీన్ పంచుకోవడమే ఒక అదృష్టం. 
ఆయనతో డ్యాన్స్ చేసే అవకాశం ఎంతమందికి 
దొరుకుతుంది. అందుకే మెహర్ రమేష్ చెప్పి-
నప్పుడే చిరంజీవి తో డ్యాన్స్ స్టెప్స్ వుండాలని 
ఆయన దగ్గర మాట తీసుకున్నాను. సినిమా 
కోసం చాలా ఎక్సయిటెడ్ గా వున్నాను.
ఇందులో మీ పాత్ర ఎలా ఉండబోతుంది ?
ఇది చిరంజీవి, కీర్తి సురేష్..  బ్రదర్ సిస్టర్ 
సెంటిమెంట్ ప్రధానంగా వుండే మూవీ. 
ఇందులో నాది క్యామియో రోల్. నా పాత్ర చాలా 
ఛార్మింగ్ గా వుంటుంది. చిరంజీవి, కీర్తి సురేష్, 
తమన్నా తో నాకు కీలకమైన సన్నివేశాలు 
వుంటాయి. ఈ సినిమా షూటింగ్ ని చాలా 
ఎంజాయ్ చేశా. నా మొదటి సినిమా హీరోయిన్ 
తమన్నా. భోళాలో మాత్రం బ్రదర్ సిస్టర్ గా 
చేశాం. కీర్తి సురేష్ తో సీన్స్ చేస్తునప్పుడు కూడా 
చాలా ఇంట్రెస్టింగ్ గా అనిపించింది. చిరంజీవి 
తో సీన్స్ చేస్తున్నపుడు మాత్రం చాలా ఎక్సయి-
మెంట్ అనిపించింది. చిరంజీవి లోని ప్రత్యేక 
ఏమిటింటే .. అందరితో సరదాగా ఉంటూ జోక్స్ 
వేస్తూ అందరినీ కంఫర్ట్ జోన్ లో ఉంచుతారు. 
ఇందులో ఆయన టాక్సీడ్రైవర్ గా వుండగా 
ఒక సీన్ చేశాం. అందులో నేను పాసింజర్ ని. 
ఆయన డోర్ తీస్తుంటే నాకు ఏదోలా అనిపించిం -
ది. నేనే డోర్ తీసి బయటికి వస్తుంటే.. ‘’ఇందులో 
నీ గౌరవం కనిపించిపోతుంది.  నేనే తీయాలి’ 
అని చాలా వివరంగా చెప్పారు. అంత ఫ్రీడమ్ 
ఇచ్చిన తర్వాత నేను ఒక కంఫర్ట్ ఫుల్ జోన్ లోకి 
వచ్చాను. అలాగే చివర్లో  తీసిన పాట షూటింగ్ ని 
చాలా ఎంజాయ్ చేశాను.
చిరంజీవి తో సాంగ్ షూటింగ్ అన్నప్పుడు మీ 
పరిస్థితి ఏమిటి ?

శేఖర్ మాస్టర్ కి ఫోన్ చేశాను(నవ్వుతూ). 
నిజానికి నేను డ్యాన్స్ సాంగ్ చేసి చాలా రోజులై -
యింది. నా బాడీ యీజ్ కోసం శేఖర్ మాస్టర్ 
టీంతో రెండు గంటలు ప్రాక్టీస్ చేశాను. సెట్స్ 
లోకి వెళ్ళిన తర్వాత కూడా ప్రాక్టీస్ చేస్తున్నాను. 
చిరంజీవి మాత్రం కూర్చొని మైండ్ లో ప్రాక్టీస్ 
చేసేస్తున్నారు. తమన్నా కీర్తి కూడా మంచి 
డ్యాన్సర్స్. నలుగురం ఫ్రేమ్ లో వున్నప్పుడు నా 
మూలంగా స్టెప్ మార్చకూడదు కదా. అందుకే 
ప్రతి స్టెప్ ని చాలా జాగ్రత్తగా ప్రాక్టీస్ చేసుకొని 
చేశాను. సాంగ్ చాలా బాగా వచ్చింది. చాలా 
కలర్ ఫుల్ గా వుంది. సినిమాలో ఈ పాట ఒక 
ప్రధాన ఆకర్షణగా నిలుస్తుంది.  
వేదాలం చూశారా ?
లేదండీ.  చెప్పినప్పుడు చూడాలని అనుకున్నా-
ను. ఐతే ఇందులో నా పాత్రని చాలా మార్చామ-
ని, పాత్ర నిడివిని కూడా పెంచామని, ఒకవేళ 
అది చూసిన రిఫరెన్స్ పాయింట్ గా ఉండదని 
డైరెక్టర్ చెప్పారు. నిజానికి ఇందులో నా పాత్రని 
చాలా ఫ్రెష్ గా డిజైన్ చేశారు. కొన్ని హై ఇచ్చే 
సీన్స్ కూడా వుంటాయి. నన్ను చాలా బాగా 
ప్రజంట్ చేశారు.  లుక్ పరంగా చాలా హ్యాపీగా 
వున్నాను. భోళా మానియాలో నా పాత్ర చిన్న 
బ్రీజ్ లా వుంటుంది. ఇక చిరంజీవి పాత్రలో 
చాలా షేడ్స్ వున్నాయి. ఇందులో మెగాఫ్యాన్స్ కి 
కావాల్సినదాని కంటే ఎక్కువ ఉంటుంది.
చిరంజీవి మీ తాతతో కూడా చేశారు.? 
ఆయనతో సెట్స్ లో ఎలా వుంటుంది ?
సెట్స్ లో చాలా సరదాగా వుంటారు. ‘ఇది మీ 
తాతగారి స్టెప్’ అని సెట్ లో వేసి చూపించారు 
(నవ్వుతూ). తాత గురించి, సినిమా కబుర్లు .. 
ఇలా చాలా విషయాలు పంచుకుంటారు. 

ఇందులో పాత్ర కోసం మెహర్ నా పేరు చెప్పి-
నపుడు చాలా బావుటుందని చిరంజీవి కూడా 
అన్నారు. అల వైకుంఠపురములో చిత్రానికి ఓ 
అవార్డ్ ని చిరంజీవి చేతులు మీద తీసుకున్నా-
ను. మళ్ళీ రావణాసుర ఓపెనింగ్ కి వచ్చారు. 
అయితే ఆయనతో కలసి సినిమా చేసే అవకాశం 
వస్తుందని అనుకోలేదు. ఆయనతో  సినిమా 
చేసే ఛాన్స్ చాలా తక్కువ మందికి వస్తుంది. 
ఆ అవకాశం నాకు రావడం అదృష్టంగా భా-
విస్తున్నాను. చిరంజీవి, మెహర్ రమేష్, అనిల్ 
సుంకర చాలా బాగా చూసుకున్నారు. ఇంత 
మంచి సినిమాలో భాగం కావడం ఆనందంగా 
వుంది. ఇది చాలా మెమరబుల్ మూవీ. ఈ 
సినిమా కోసం జీవితంలో తొలిసారి కలకత్తా 
వెళ్లా ను. నేను సోలోగా సినిమా చేసినా ఇంత హై 
రాదు. జీవితంలో గుర్తుండిపోయే సినిమా ఇది.
చిరంజీవి తో సినిమా అంటే ఇంట్లో  వాళ్ళ రియా-
క్షన్ ఏమిటి ? ముఖ్యంగా చిన్న మావయ్యది ?
చిరంజీవి సినిమాలో చేస్తున్నాని చిన్న మావ-
య్యతో చెప్పాను. చాలా హ్యాపీగా ఫీలయ్యారు. 
ముఖ్యంగా డ్యాన్స్ సాంగ్ గురించి చెప్పినప్పుడు 
చాలా ఆనందంగా ఫీలయ్యారు.
కీర్తి సురేష్ తో పెయిర్ గా చేయడం ఎలా అని-
పించింది ?
కీర్తి అద్భుతమైన నటి. మహానటి సావిత్రి 
బయోపిక్ తో అందరి మనసులో చెరగని ముద్ర 
వేశారు. భోళా శంకర్ లో మా కెమిస్ట్రీ  నేచురల్ 
గా వచ్చింది. మంచి ఫ్రెండ్స్ అయ్యాం. అది మీకు 
తెరపై కనిపిస్తుంది.
అల్లు  అర్జు న్, చిరంజీవి.. ఇద్దరితో డ్యాన్స్ 
చేశారు కదా?  ఎలా అనిపించింది ?  
డ్యాన్స్ మొదలైయిందే చిరంజీవి తో. బన్నీకి 

కూడా చిరంజీవి స్ఫూర్తి. దేనికదే ప్రత్యేకం. ఐతే 
‘అల వైకుంఠపురములో’ రాములో రాముల 
పాటకి, ఇందులో జామ్ జామ్ పాటకి.. పండగ 
వాతావరణం ఒకలా వుంటుంది.
దర్శకుడు మెహర్ రమేష్ సెట్స్ లో ఎలా 
వుండేవారు ?
 మెహర్ రమేష్ చాలా హార్డ్ వర్క్ చేశారు. 
దాదాపు మూడేళ్ళు ఈ ప్రాజెక్ట్ తో ప్రయాణిం -
చారు. ఆయనపడిన కష్టం చూశా. చిరంజీవి 
ని ఎలా ప్రజంట్ చేయాలి, అభిమానులని ఎలా 
అలరించాలి, కొత్తగా ఎలా చూపించాలనే ఆలో-
చనతో  వుండేవారు. అన్ని విషయాలలో చాలా 

జాగ్రత్తలు తీసుకున్నారు. ఆయన కోసం ఈ 
సినిమా  తప్పకుండా పెద్ద బ్లా క్ బస్టర్ అవ్వాలని 
కోరుకుంటున్నాను.  
సోలో హీరోగా కెరీర్ ని ఏ విధంగా ప్లా న్ చేస్తు -
న్నారు ?
రెండు కథల మీద వర్క్ జరుగుతోంది. ఈ 
సినిమా విడుదల తర్వాత అనౌన్స్ చేస్తాం.
డ్రీమ్ రోల్స్ ఉన్నాయా ?
ఒకదానికొకటి ప్రత్యేకంగా వుండే పాత్రలు 
చేయాలని వుంది. ఇప్పుడు జరుగుతున్న రెండు 
కథలు కూడా ఇప్పటివరకూ నేను చేయని 
పాత్రలే. వాటిలో చాలా భిన్నంగా కనిపిస్తాను.

చిరంజీవి తో కలిసి నటించడం నా అదృషట్ం. 
‘భోళా శంకర్’ లో నా పాత్ర చాలా ఛార్మింగ్ గా వుంటుంది: హీరో సుశాంత్

టాలీవుడ్ మోస్ట్ బ్యూటిఫుల్ అండ్ టాలెంటెడ్ 
హీరోయిన్ అచ్చ తెలుగు అమ్మాయి అనన్య నాగళ్ళ 
ప్రస్తుతం యమ స్పీడ్ గా దూసుకెళ్తుంది. తాజాగా 
గణపతి పిక్చర్స్ బ్యానర్లో  ప్రొడక్షన్ నెం 1 గా తెర -
కెక్కుతున్న చిత్రంలో హీరోయిన్ గా నటిస్తోంది. 
తన పుట్టినరోజు సందర్భంగా ఈ సినిమా సెట్ 
లో చిత్ర యూనిట్ అందరితో కలిసి కేక్ కట్ చేసి 
సందడి చేసింది. ఈ ప్రొడక్షన్లో  సినిమా చేయడం 
తనకెంతో సంతోషాన్ని ఇస్తుందని ఈ సందర్భంగా 
అనన్య నాగళ్ళ ఆనందం వ్యక్తం చేసింది. మల్లేశం 
సినిమాతో తెలుగు ప్రేక్షకులకు పరిచయమైన ఈ 
భామ తన అందం అభినయంతో వకీల్ సాబ్, 
ప్లే బ్యాక్, మ్యాస్ట్రో , శాకుంతలం, మళ్లీ పెళ్లి వంటి 
చిత్రాలతో అలరించింది. ఈ సందర్భంగా మూవీ 
మేకర్స్ తనకు శుభాకాంక్షలు తెలియజేస్తూ ఆమె 
అప్ కమింగ్ సినిమా పోస్టర్లను విడుదల చేశారు.
అనన్య చేతులో భారీగా సినిమా ఆఫర్లు  ఉన్నాయి. 
అందులో బహిష్కరణ, లేచింది మహిళా లోకం, 
అన్వేషీ, నవాబు, తంత్ర సినిమాలతో కలిపి మొత్తం 
7 సినిమాల్లో  హీరోయన్ గా నటిస్తుంది. ప్రొడక్షన్ 
నెం1 అంత్యంత ప్రతిష్టా త్మకంగా తెరకెక్కుతుంది.

బ్లా క్ బస్టర్ మేకర్ బోయపాటి శ్రీను, ఉస్తాద్ రామ్ పోతినేని కాంబినేషన్‌లో మోస్ట్ ఎవైటెడ్ మాస్ యాక్షన్ 
ఎంటర్‌టైనర్ ‘స్కంద’ విడుదలకు సిద్ధమవుతోంది. ఈ చిత్రం టైటిల్ గ్లింప్స్ రామ్‌ని మునుపెన్నడూ 
చూడని మాస్ అవతార్‌లో ప్రజంట్ చేసింది. మేకర్స్ ఇప్పుడు సినిమా మ్యూజికల్ ఫెస్టివల్‌ను ప్రారంభిం-
చారు. ఫస్ట్ సింగిల్ నీ చుట్టు  చుట్టు  పాట విడుదలైయింది.కంపోజర్ ఎస్ థమన్ మాస్ బీట్‌లతో చాలా 
రిథమిక్‌గా ఉండే క్రేజీ లిరిక్స్‌తో పెప్పీ, మాస్ ట్యూన్‌ని కంపోజ్ చేశారు. పాట మూడ్  టెంపోను ఎనర్జిటిక్ 
గా చేశారు. సిద్ శ్రీరామ్, సంజన కల్మంజే   హుషారుగా పాడిన ఈ పాటకు రఘురామ్ రాసిన యూత్‌ఫుల్ 
లిరిక్స్‌ మరింత ఆకర్షణగా నిలిచాయి. రామ్ ఎనర్జీ, శ్రీలీల గ్లా మర్ పాటను మరో స్థా యికి తీసుకెళ్లా యి. 
శ్రీలీల, రామ్‌ ఎనర్జీ ని మ్యాచ్ చేసింది. ఇద్దరూ ఎలిగెంట్, ఎలక్ట్రిఫైయింగ్ డ్యాన్స్‌లతో ఆకట్టు కున్నారు. 
కాస్ట్ యూమ్స్‌, కలర్‌ఫుల్‌ సెట్‌ పాటకు మరింత అందాన్ని తీసుకొచ్చాయి.శ్రీనివాసా సిల్వర్ స్క్రీన్ బ్యానర్‌పై 
అత్యున్నత సాంకేతిక ప్రమాణాలు, నిర్మాణ విలువలతో భారీ బడ్జెట్‌తో శ్రీనివాస చిట్టూ రి ప్రతిష్టా త్మకంగా 
నిర్మిస్తున్న ఈ చిత్రానికి సంతోష్ డిటాకే కెమెరామెన్ గా పని చేస్తున్నారు. ఈ చిత్రాన్ని జీ స్టూ డియోస్ సౌత్,  
పవన్ కుమార్ సమర్పిస్తున్నారు.  తమ్మిరాజు ఎడిటర్.తెలుగు, తమిళం, కన్నడ, మలయాళం, హిందీ 
భాషల్లో  సెప్టెంబర్ 15న ప్రపంచ వ్యాప్తంగా ‘స్కంద’ విడుదల కానుంది. 

తెలుగు సినిమాలానే మ్యూజిక్ కల్చర్ కూడా 
అద్భుతం గా ఎదుగుతోంది. అనుపమ పరమే-
శ్వరన్ నటించిన న్యూ ఏజ్ మ్యూజిక్ వీడియో 
ఆసక్తికరంగా కనిపించడమే కాకుండా 
మ్యూజిక్ కల్చర్ ని న్యూ లెవల్ తీసుకువె-
ళుతుందని భరోసా ఇస్త ోంది.   ఈ పాటకు 
డెన్నిస్ నార్టన్ సంగీతం అందించారు. 
ఈ పాటకు రిచర్డ్ ప్రసాద్ దర్శకత్వం 
వహించారు. ప్రముఖ గాయని చిన్మయి 
శ్రీపాద పాడగా, ఎ. వసంత్ సినిమాటోగ్రఫీ 
అందించారు.పద పద అని సాగే ఈ పాట 
టోక్యోలో చిత్రీకరించబడిన మొదటి సౌత్ 
ఇండియన్ మ్యూజిక్ వీడియో. బాబీ ఫిల్మ్స్, 
అయేరా స్టూ డియోస్, యు రూబీ నాజ్ నిర్మిస్తు -
న్నారు. సాహిత్యం కృష్ణకాంత్, కొరియోగ్రఫీ 
విష్ణు దేవా.విజువల్స్ టోక్యో కొని అందమైన 
దృశ్యాలతో ఆహ్లా దకరంగా వున్నాయి. పాట 
చాలా ఆకర్షణీయంగా ఉంది. మ్యూజిక్ 
వీడియో జపాన్ స్పిరిట్, స్వేచ్ఛాయుతమైన 
అమ్మాయిని ప్రజంట్ చేస్త ోంది. అనుపమ 
జపనీస్ అవతార్‌లో ముఖ్యంగా కిమోనోలో 
చాలా అందంగా ఉంది. ఆమె తన బబ్లీ 
సమ్ైల్‌తో అద్భుతంగా కనిపించింది. మ్యూజిక్ 
వీడియో ఎక్సయిటింగా వుంది. ఇది ఇండి-
పెండెంట్ మ్యూజిక్ వీడియో కల్చర్ ని వేరే 
స్థా యికి తీసుకువెళుతోంది.

న్యూ ఏజ్.. 
పెప్పీ తెలుగు మ్యూజిక్ 

వీడియో ఇన్ టౌన్

రై టర్ మోహన్ 
దర్శకత్వంలో 

అనన్య నాగళ్ళ

‘స్కంద’ నుంచి ‘నీ చుట్టు  చుట్టు ’ 
పాట విడుదల

ఒకే సినిమాలో 100కు పైగా శునకాలు
జంతువులను సినిమాలో నటింపజేయాలంటే.. చాలా కష్టం. ఓ దర్శకుడు అలాంటి 
సాహసమే చేశాడు. సినిమా ఇండస్ట్రీలో ఎన్నో ప్రయోగాలు జరుగుతున్నాయి.  వాటి ఎమోష-
న్స్ కూడా క్యాప్చర్ చేసి.. ప్రేక్షకులను కట్టిపడేస్తున్నారు దర్శకులు. ఈ మధ్య కాలంలో కుక్కల 
గురించి చాలా సినిమాలు విడుదలయ్యాయి. 777 చార్లీ సినిమా సూపర్ హిట్ అయింది. 
రక్షిత్ శెట్టి నటించిన ఈ చిత్రంలో కుక్క కూడా ఒక ముఖ్యమైన పాత్రలో కనిపించింది. అదేవి -
ధంగా ఇటీవల విడుదలైన తమిళ చిత్రం ‘అప్పత’ కూడా అందరి దృష్టిని ఆకర్షించింది. జూలై 
21న థియేటర్లలో విడుదలైన ఈ చిత్రం శునక ప్రేమికులను విశేషంగా ఆకట్టు కుంటోంది. 
సినిమా ఇండస్ట్రీలో ఎన్నో ప్రయోగాలు జరుగుతున్నాయి. ఈ సినిమాలో కుక్కలు కూడా మా -
ట్లా డతాయి. ఈ సినిమా వీలైనంత త్వరగా ఓటీటీ లోకి వస్తుందని అభిమానులు ఎదురుచూ -
స్తున్నారు. ఇలాంటి పరిస్థితుల్లో  దర్శకుడు దేవన్ 100కు పైగా కుక్కలను పట్టు కుని సినిమా 
తీశాడు. తొలి సినిమాతోనే అందరి దృష్టిని ఆకర్షించాడు. కుక్కల గురించి చాలా మందికి 
చెడు అభిప్రాయం ఉంది. ఈ అభిప్రాయాన్ని మార్చుకోవాలనేది చిత్రం ఉద్దేశం. ఈ చిత్రంలో 
నటించిన కుక్కల చాలా బాగుంటాయి. వాటి బాధను తెలిసేలా చేస్తాయి. రోషన్ మాథ్యూ, 
రవీనా రవి, సన్నీ వేన్, అజు వర్గీస్ శునకాల పాత్రలకు డబ్బింగ్ చెప్పారు. మూడేళ్ళ క్రితం 
మేకర్స్ కుక్కపిల్లలను.. కొనుగోలు చేసి శిక్షణ అందించారు. శునకాలతో వచ్చిన సినిమాలు.. 
చిన్న పిల్లలు, పెద్దలను బాగా ఆకట్టు కుంటున్నాయి. గత సంవత్సరం వచ్చిన చార్లీ 777 
చిత్రం చిత్రమే ఇందుకు ఉదాహరణ.


